
                 መበል 34 ዓመት ቁ.1                           ሰንበት 1 መስከረም 2024                        ገጻት 8 ዋጋ 2.00 ናቕፋ 

ገጽ  5ገጽ  5

ዝምድና ተመሃሮን ዝመርጽዎ ዝምድና ተመሃሮን ዝመርጽዎ 
ዓውድን (2)ዓውድን (2)

ፓብሊክ ኖታሪ፡ ኣገዳስነቱ፡ ፓብሊክ ኖታሪ፡ ኣገዳስነቱ፡ 
ዕማማቱን ዘለዎ ስነ-ምግባርንዕማማቱን ዘለዎ ስነ-ምግባርን

ናብ ዓወት ዘሰጋግሩ 5 ኣገደስቲ ናብ ዓወት ዘሰጋግሩ 5 ኣገደስቲ 
ነጥብታትነጥብታት

ገጽ  4ገጽ  4ገጽ  3ገጽ  3ገጽ  2ገጽ  2 ገጽ  7ገጽ  7

ቃል ህዝባዊ ግንባር ንደሞክራስን ፍትሕን 
ብኣጋጣሚ ባሕቲ መስከረም 2024

ባሕቲ መስከረም 1961፡ ህዝቢ ኤርትራ ንፖለቲካዊ ቃልሱ፡ ናብ ሓድሽ 
ምዕራፍ መኸተ ዘሰጋገረላ፡ ንዕጥቃዊ ታጋድሎ ኣሃዱ ዝበለላ ኣገዳሲት ዕለት 
እያ። ካልእ ሕርያታት ስለዘይነበሮ ተገዲዱ ዝወሰዶ ከቢድ ውሳኔ ከኣ’ዩ። 
ምኽንያቱ ኣብ ገዛእ ዓቕሙ ተኣማሚኑ ምስ ዘይዳረጎም ጸላእቲ ክገጥም 
ምውሳኑ ቀሊል ስለዘይነበረ፡ ሽዑ ዓንዳርነት ዝወሰድዎ፣ ክዕወት ዘይክእል 
ከንቱ ፈተነ ዝመሰሎም ውሑዳት ኣይነበሩን። ይኹን እምበር፡ ንቕድሚት 
ምስጓም ንድሕሪት ምምላስ፣ ምውዳቕ ምትንሳእ እናገጠሞ እናተመኰረ፡ ብቑዕ 
ውድብን መሪሕነትን ፈጢሩ፡ ሓይሉ ከራብሕ መላእ ዓቕሚ ህዝቢ ከኽትትን 
ስለዝኸኣለ፡ ሓደ ካብ ውሑዳት መወዳድርቲ ዘለውዎ ዕውት ቃልሲ ንሓርነት 
ክፈጥር በቒዑ እዩ።

እዚ ን30 ዓመታት ዝተኻየደ መሪር ተጋድሎ፡ ብውሽጣዊ ማሕለኻታትን 
ዝበራረዩ ዝርያታትን ከቢድ ዋጋ ዘኽፈለና ይኹን እምበር፡ ኣብ ምድልዳል 
ሃገራዊ መንነትና፡ ኣብ ምዕማቚ ማሕበራዊ ስኒት ህዝብና፡ ኣግኣዚ ተራ 
ተጻዊቱ’ዩ። ባህሊ ተበጃውነት፡ ክትኣምኖ ዘጸግም ርእስ-ምርሳዕ፡ ተወፋይነት፡ 
ጻዕረኛነት. . . ወዘተ ኣብኡን ሽዑን ዝተዀስኰሱ ክብርታት እዮም።
ሎሚ መበል 63 ዓመት ዝኽሪ ባሕቲ መስከረም ኣብ እነኽብረሉ እዋን፡ 

እቲ ትማሊ ከቢድ ዝነበረ ዝሰዓርናዮ፡ እዚ ሎሚ’ውን ከቢድ ዝመስለና ግድላት 
ህንጸት ሃገር፡ ኣውራ ድማ ምርግጋጽ ልምዓትን ምህናጽ ሓያል ቁጠባን፡ 
ክንስዕሮ ምዃንና ስለዝምህረና፤ ተኣማሚንና፡ መኽሰባት ተጋድሎና ዓቂብና 
ብተወፋይነት ክንሰርሕ ይግባእ።

ዓወት ንሓፋሽ !ዓወት ንሓፋሽ !

ዙር ሃይናን ተዛዚሙዙር ሃይናን ተዛዚሙ

ፕረዚደንት ኢሳይያስ፡ ኣብ ዋዕላ ሽርክነት ቻይናን ኣፍሪቃን ንምስታፍ ናብ በይጂን ገይሹ

ስእሊ - ታእዛዝ ኣብርሃ ስእሊ - ታእዛዝ ኣብርሃ 

ፕረዚደንት ኢሳይያስ ኣፈወርቂ፡ 
ብዕድመ ፕረዚደንት ህዝባዊት 
ሪፓብሊክ ቻይና ሺ ጂንፒንግ፡ ካብ 4 
ክሳብ 8 መስከረም ኣብ ዝቃናዕ 9ይ 
ዋዕላ ሽርክነት ቻይናን ኣፍሪቃን (FOC-
CAC) ንምስታፍ፡ ትማሊ ኣብ ሰዓታት 
ድሕሪ-ቐትሪ ናብ በይጂን ገይሹ።
ኣብ’ዚ ብደረጃ ሚኒስተራት ጉዳያት 

ወጻኢ’ውን ጐድናዊ ኣኼባታት ዝካየደሉ 
ዋዕላ፡ ኣብ ምድንፋዕ ዝምድናታትን 
ሽርክነታዊ ልምዓታዊ ምትሕግጋዝን ኣብ 
ዘተኰረ ዛዕባታት ዘተ ክካየድ እዩ።
ጐኒ-ጐኒ’ዚ ዋዕላ፡ ፕረዚደንት ኢሳይያስ 

ምስ ፕረዚደንት ህዝባዊት ሪፓብሊክ 
ቻይና ሺ ጂንፒንግ፡ ከምኡ’ውን ምስ 
መራሕትን ሰበ-ስልጣንን ካልኦት 
ሃገራትን ክልተኣዊ ርክባት ከምዘካይድ 
ተፈሊጡ ኣሎ።   
ሚኒስተር ጉዳያት ወጻኢ ኣቶ ዑስማን 

ሳልሕ፡ ምስ ፕረዚደንት ኢሳይያስ 
ኣፈወርቂ ሓቢሩ ተጓዒዙ ኣሎ።
ኣብ 2000 ዓመተ-ምህረት ዝተበገሰ 

ዋዕላ ሽርክነት ቻይናን ኣፍሪቃን (FOC-
CAC)፡ ኣብ ነፍሲ-ወከፍ 3 ዓመት 
በብእብረ ኣብ ቻይናን ኣፍሪቃን ይቃናዕ።

ኤርትራዊ ማሕበረ-ኮም ኣብ ጀርመን - ቪስባደንን 
ከባቢኣን ብሩራዊ ኢዮቤልዩ ምምስራቱ ጸንቢሉ

ኣብ ጀርመናዊት ከተማ ቪስባደንን 
ከባቢኣን ዝርከብ ኤርትራዊ ማሕበረ-ኮም፡ 
ብ24 ነሓሰ መበል 25 ዓመት ማለት 
ብሩራዊ ኢዮቤልዩ ምምስራቱ ጸንቢሉ።
ኣብ‘ቲ ጠቕላሊ ቈንስል ኣብ ፍራንክፈርት 

ኣቶ ክብረኣብ ተኸስተ ዝተረኽቦ ጽንብል፡ 
ኣቦ-መንበር ማሕበረ-ኮም ኣቶ ሳይሞን 
ያቆብ፡ ንዕላማ ኣመሰራርታ፡ ኣበርክቶን 
መደባትን ማሕበረ-ኮም ዝምልከት 
መግለጺ ሂቡ።
እቲ ጽንብል፡ ብስእላዊ ምርኢትን ባህላዊ 

መሰናድኦታትን ዝተሰነየ ምንባሩ፡ ካብ‘ቲ 

ቦታ ዝበጽሓና ሓበሬታ ኣፍሊጡ። 
ጠቕላሊ ቈንስል ኣቶ ክብረኣብ ተኸስተ 

ኣብ ዘስመዖ ቃል፡ ኣብ ዝተፈላለያ ሃገራት 
ዝርከባ ማሕበረ-ኮማት፡ ኤርትራዊ ባህልን 
መንነትን ኣብ ምዕቃብን ምውርራስን 
ዝገብርኦ ዘለዋ ኣስተዋጽኦ ቀሊል ከምዘይኮነ 
ብምጥቃስ፡ ኩሉ ዜጋ ኣብ ማሕበረ-ኮማት 
ክጥርነፍን ተራኡ ክጸወትን ጸዊዑ። 
ኣቦ-መንበር ማሕበረ-ኮማት ጨንፈር 

ጀርመን ኣቶ ዮውሃንስ ርእሶምን ኣደ-
መንበር ሃማደኤ ጨንፈር ጀርመን 
ወ/ሮ ልኡል ተወለደን ድማ፡ ናይ ደገፍ 

መልእኽቲ ኣስሚዖም። 
ኣብ‘ቲ ከንቲባ ከተማ ቪስባደንን ኣብ 

ከተማ ቪስባደን ዝነበሩ ወጻእተኛታትን 
ዝተሳተፍዎ ኣጋጣሚ፡ ኣብ ናይ 2ይ ደረጃ 
መልቀቒ ፈተና ተሳቲፎም ንዝሓለፉን ኣብ 
ትሕቲ ኣላይነት ማሕበረኮም ቪስባደንን 
ከባቢኣን ቋንቋ ኣደ ክመሃሩ ንዝጸንሑን 
ተመሃሮ፡ ወረቐት ምስክር ተዓዲሉ። 
ኣብ ዝተፈላለያ ከተማታት ጀርመን፡ 

ኣስታት 32 ማሕበረ-ኮማት ኤርትራውያን 
ከምዘለዋ፡ ሰነዳት ህዝባውን ኮማውን 
ጉዳያት የነጽር።



ሓዳስ   ኤርትራ  1 መስከረም 2024 - ገጽ 2መበል 34 ዓመት ቁ.1

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ፍቕሪ፡ ካብ ኵሎም ተመስጦታት ዝሓየለ እዩ፣ ኣብ ሓደ ግዜ 
ንኣእምሮ፡ ልብን ስምዒታትን ዘጥቅዕ እዩ።” 

- Lao Tzu

እዚ ዘለናዮ ወቕቲ፡ እቶም 
ንዓመት መመላእታ ኣብ ቤት 
ትምህርቲ ዋርሳይ ይካኣሎ ዝጸንሑ 
ተመሃሮ፡ ድሕሪ ዕረፍቶም ናብ 
ኮለጅ ዝጽንበርሉ እዩ። ዝበዝሐ 
እዋን ካብ ካልኣይ ደረጃ ናብ 
ኮለጅ ኣብ እንሰጋገረሉ እዋን 
ኣየናይ ዓውዲ ከነጽንዕ ምዃንና 
ንኽንውስን ንጽገም ኢና። ተመሃሮ፡ 
በቲ ኣብ ማትሪክ ዘመዝግቡዎ 
ውጽኢት፡ ኣብ ኣየናይ ደረጃ 
ከም ዝመሃሩ ይውሰን። እቶም 
ናይ ዲግሪ ነጥቢ ዘመዝገቡ 
ንዲግሪ፡ እቶም ናብ ዲፕሎም ናብ 
ዲፕሎም፡ ሰርቲፊኬት ከኣ ኣብ 
ናይ ሰርቲፊኬት ደረጃ ይመሃሩ። 
ካብኡን ናብኡን እቶም ኣብ ሓደ 
ደረጃ ዘለዉ፡ ንኣብነት ኣብ ዲግሪ 
ፕሮግራም ዘለዉ፡ ዘመዝግቡዎ 
ነጥቢ ካብን ናብን ይፈላለ፣ ካብን 
ናብን ይበላለጹ እዮም። 

ክሳዕ ናብ ኮለጅ ዝሕወሱ ኣየናይ 
ዓውዲ ክመሃሩ ከም ዝደልዩ 
ዘይፈልጡ ተመሃሮ ውሑዳት 
ኣይኰኑን። እትመሃሮ ዓውዲ፡ 
ብቐንዱ ኣብ ዘለካ ድልየትን 
ዝምባለን ይምርኰስ’ኳ እንተ ዀነ፡ 
በብእዋኑ ከከም ኵነታቱ ዝመጽኡ 
ረቛሒታት’ውን ኣይሰኣኑን። 
ገለ ተመሃሮ ንሓደ ዓውዲ በቲ 
ዝምእምኦም ዓይነት ትምህርቲ 
ይሰርዑዎ፣ ገለ በቲ ቀልጢፉ 
ገንዘብ ዝርከቦ ይሰርዑዎ፣ ገለ’ውን 
እቲ ዘመዝገብዎ ነጥቢ ነየናይ 
ዓውዲ ይበቅዕ ኢሎም ብምሕሳብ 
ይውስኑ። ኣብ ዝሓለፈ ክፋል ናይዚ 
ጽሑፍ፡ ዝምባለኻን ሓይልኻን 
ትፈልጦ ዲኻ? ንመምን ኢልካ 
ትመሃር? ነጥብታት ኣልዒልና 
ነይርና። ንሎሚ ኸኣ ይስዕብ፤

መጽናዕቲ ኣካይድመጽናዕቲ ኣካይድ

እቲ ቅድም ዝስራዕ ምስ ነብስኻ 
እትገብሮ ዝርርብ እዩ። ንስኻ ሓደ 
ኣንፈት ምስ ሓዝካ መጽናዕትኻ 
ጀምር። እቲ ክተመሃሮ እትደልዮ 
ዓውዲ ካልኣይ ደረጃ እንከለኻ 
ክትሓስበሉን ክትፈልጦን 
ዝግባእ’ኳ እንተ ዀነ፡ ኣብዚ 
ዘለኻዮ ደረጃ ክትምርምሮ’ውን 
ንቡር’ዩ። ከምቲ ኣቦታትና፡ 
“ኣድቂቕካ ዝመተርካዮን ሓሲብካ 
ዝተዛረብካዮን፡ እቲ ኣይሓንቕ 
እቲ ኣይሓምቕ፡” ዝብሉዎ፡ ኵሉ 
ግዜ መርሚርካን ተረዲእካን 
እትወስዶ ውሳነ ተመሊሱ ከጣዕሰካ 
ኣይክእልን። ናይ ፈለማ ስጕምቲ 
መጽናዕትኻ፡ ‘ምሕታት’ እዩ። 
ንኣብነት ነዞም ዝስዕቡ ሕቶታት 
ክትሓትት ትኽእል፤

- ኮለጃትና ከመይ ዝበላ እየን? 

- እንታይ እንታይ ዓውድታት 
ኣሎወን? 

- ኣየናይ ዓውደ-ትምህርቲ 
ክንደይ ዓመት ይወስድ? 

- ሓደ ዓውዲ ኣብ ትሕቲኡ 
ዝሕቝፎም ‘ኤክስተንሽናት’ 
እንታይ እንታይ’ዮም? 

- ኣየናይ ዓውደ-ትምህርቲ ምስ 
ትብህጎ ሞያ ስራሕ ይኸይድ?

- ዝብርትዓካ ወይ ዝቐለካ ዓይነት 
ትምህርቲ ዝያዳ ዝምርኰስ ኣየናይ 
ዓውዲ’ዩ?

- ብልጫን ድኽመትን ናይ 
ነፍሲወከፍ ዓውዲ እንታይ እዩ?

- ዝደለኻዮ ዓውዲ ኣበየናይ 
ኮለጅ ኣሎ? 

- ምናልባት ምስ ኵነታት 
ጥዕናኻን ካልእ ዘየኽእለካ ጸገማትን 
ዝኸይድ ዓውዲ ኣየናይ እዩ?

- ኵነታት ኣየር ናይ ኵለን 
ኮለጃትና ሓደ ክኸውን ኣይክእልን 
እዩ፣ ምስ ኵነታት ኣየር ዝተሓሓዝ 
ጸገም ጥዕና ምስ ዝህሉ፡ ምስ 
ኵነታትካ ዝኸይድ ኮለጅ ኣየናይ 
እዩ?    

መጽናዕትኻ ኣብ ደቀቕቲ 
ዝርዝራት ዝኣተወ እንተ ዀነ 
ከሐጕሰካ እዩ። ኣብተን ከም 
ምርጫ እትቕርበን ዓውድታት 
ዝርዝራዊ ሓበሬታ ክትረክብ 
ፈትን። ሓበሬታ፡ ነቶም ኣብ 
ዝተፈላለየ ኮለጃት ዝመሃሩ 
ይዅኑ ብእኡ ዝሓለፉ እናሓተትካ 
ክትእክቦ’ውን ይከኣል’ዩ። ኣብ 
መርበባት ሓበሬታ እልቢ ዘይብሉ 
ሓበሬታ ክትረክብ ትኽእል ኢኻ፣ 
ግና ምስ ውድዓውነትካ ኣመዛዝኖ።

ጽባሕ ክትነብረሉ እትደሊ ጽባሕ ክትነብረሉ እትደሊ 
ዓይነት ስራሕ?ዓይነት ስራሕ?

ህይወት፡ ከም ውሑጅ ብዝዓመቘ 
ክትምራሕ ምርኣይ ልሙድ’ዩ። 
ብዛዕባ ጽባሕ ምዝራብ ማለት፡ 
ብዛዕባ ኣብ ሎሚ ትገብሮም 
ዝርዛራት ምዝራብ ማለት’ዩ። ጽባሕ 
ብርግጽ ውጽኢት ሎሚ እያ። ሰብ 
ኣብ ጽባሕ ዝዀኖ ኣይፈልጥን። 

ግና ሓደ ግዴታ ኣሎዎ፣ ንሎሚ 
ብቑዕ ኰይኑ ክሓልፋ። ብዛዕባ 
ጽባሕ እትምራሓሉ ሞያ ሓሲብካ 
ትፈልጥዶ? እንተወሓደ ርግጸኛ 
ኣይትኸውንን እምበር ዝርኣየካ 
ገለስ ኣሎ። 

ብዛዕባ ትነብረሉ ሞያ ንእሽተይ 
ኣንፈት ሓሳብ እንተ ኣለካ፡ ንዕኡ 
ዝመጥን ትምህርቲ ኣየናይ እዩ 
ምፍላጥ የድሊ። ሓደ ነታ ናይ 
ኣቦኡ ናይ ሕርሻ ናብራ ዝፈትዋ 
ሰብ፡ “ብሕርሻ ክናበር’የ ዝደሊ፡” 
ክብል ይኽእል። ንሕርሻ ብብዙሕ 
መዳዪ ነጻጺሉ ዘምህር ኮለጅ 
ሕርሻ ሓመልማሎ ኣሎ። ኣብ 
ኮለጅ ሕርሻ ዘሎ ዓውድታት፡ 
ንዅሉ ገጻት ሕርሻ ኣቦታትና 
ሳይንሳዊ መገዲ የትሕዝ። እቲ 
ንዕኡ ዝቐርቦን ዝቐሎን ዓውዲ 
ብምጽናዕ፡ ብዅሉ ነገሩ ዝሰልጠነ 
ናይ ሕርሻ ዕዮ ክህሉዎ ይኽእል። 
ኣብ ካልእ ዓውድታት’ውን ከምኡ። 
ስለዚ፡ ብዛዕባ ናይ መንብሮኻ ሞያ 
ምሕሳብ ማለት፡ ብተዘወዋሪ መገዲ 
ክተጽንዖ እትደሊ ዓውዲ ንምንጻር 
ክሕግዘካ ይኽእል። 

“ኣንቲ ኣነስ ተቐርቂረ፣ 
ኣርክቴክት ምዃን ደስ ይብለኒ’ዩ፣ 
ኣብ ሕክምና’ውን ንፍዕቲ ክኸውን 
ምዃነይ እፈልጥ’የ። እንታይ 
ይሕሸኒ በጃኺ?” በለትኒ ንእሽተይ 
ሓብተይ ሓደ ግዜ። 

“ንሱ ንዓኺ’ዩ ዝምልከት። 
ኣብ ሓደ እዋን ኣብ ብዙሓት 

ዝምድና ተመሃሮን ዝመርጽዎ ዓውድን (2)ዝምድና ተመሃሮን ዝመርጽዎ ዓውድን (2)
ነገራት ንፍዕቲ ክትኰኒ ትኽእሊ 
ኢኺ። እቲ ኣመና ዘገድሰኪ፡ 
እቲ ጽባሕ ክህልወኪ ትደልዪዮ 
ሞያ፡ ኣመዛዚንኪ ክትውስኒ 
ትኽእሊ ኢኺ። እቲ ትመርጽዮ 
ብተምሳጥኪ፡ ዓቕምኺ፡ ብቕዓትክን 
ትዕግስትኽን ፈላሊኺ ረኣይዮ፡” 
ክብል መለስኩላ። ንስኹም’ውን 
ነዚታት ኣብ ግምት ከተእትውዎ 
ትኽእሉ ኢኹም።

ተወሳኺ፤ ሓንሳእ ምስ ወሰንካ 
ንድሕሪት ኣይትመለስ ዝብል ሕጊ 
የለን። በቲ ኢልካ በቲ እቲ ቍምነገር 
ንዓኻ ካብ ኰነ፡ ጸኒሕካ ሓሳብካ 
እንተ ቐይርካ ነውሪ ኣይኰነን። 
ሓደ ዓውዲ ክትመሃር ወሲንካ 
ነይርካ፣ እንተዀነ ክትቅየር እንተ 
ደለኻ ኣይትሸቝረር። ሓሳብካ 
ብዝሓሸ ሓሳብ ምቕያር ኣይኰነን 
ዝጽላእ፣ እንታይ ደኣ ኣብቲኣ 
ጸኒሕካ ናብቲኣ፡ ስቕ ኢልካ 
ወላእላእ ምባል፡ ዘይምውሳን፡ ናትካ 
እምነትን መትከልን ዘይምህላው’ዩ 
ዝጽላእ።

ከም ካልኣይ ነጥቢ፡ እትመርጾ 
ዓውዲ ብዘይካ እዞም ዝጠቐስናዮም 
ምስ ኣታዊ፡ ናይ ስራሕ ውሕስነት፡ 
ሓላፍነተን ካልእን ዝህሉዉኻ 
ረብሓታት ኣዛሚድካ ክትመርጽ 
ትኽእል። ግና ነዞም ልዒሎም 
እተጠቕሱ ነጥብታት እንተወሓደ 
ክትምልሶም የድልየካ።

መም. ኮኾብ መሓረናመም. ኮኾብ መሓረና

 Teacher: “Why are you late, Joseph?”

Joseph: “Because of a sign down the road.”

Teacher: “What does a sign have to do with 
you being late?”

Joseph: “The sign said, ‘School Ahead, Go 
Slow!’”

***

Teacher: From where to where foreigner ruled us?

Student: I am not sure but I think from page 50 to 55...

ዳእላ ተመሃሮ

ዓየ፡ ንኺሎ 20 ሳንቲም ይሽየጥ፣ በለስ፡ 30 ሳንቲም፣ ማንጉስ 40 
ሳንቲም። መንደሪኒ ኸ ንኺሎ ክንደይ ይሽየጥ። 

(መልሲ ቅድሚ ምርኣይኩም ፈትኑ!)

ግድል

ኣብ መንጎ እዞም ፈረታትን ዋጋኦም ዘሎ ዝምድና ኣስተብህልሉ። 
ንኣብነት ዓየ፡ ክልተ ፊደል ኣለዋ፣ ኣሓንቲ ፊደል 10 ሳንቲም 
ትምዘን። ስለዚ፡ መንደሪኒ፡ ሓሙሽተ ፊደላት ስለ ዘለዋ፡ 50 ሳንቲም  
ይኸውን ኣሎ ዋጋኡ ማለት’ዩ።

መልሲ

ንመምን ኢልካ ትመሃር?ንመምን ኢልካ ትመሃር?
ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ
ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ



ሓዳስ   ኤርትራ 1 መስከረም 2024 - ገጽ 3 መበል 34 ዓመት ቁ.1



ሓዳስ   ኤርትራ 1 መስከረም 2024 - ገጽ 4መበል 34 ዓመት ቁ. 1

ፓብሊክ ኖታሪ፡ ኣገዳስነቱ፡ ዕማማቱን ዘለዎ ስነ-ምግባርን

  ኣብ ሳልሳይ ክፋል ናይዚ ብቤት 
ጽሕፈት-ካዳስተር፡ ሚኒስትሪ መሬት፡ ማይን 
ኣከባብን ተዳልዩ ናባኹም እነብሎ ዘለና 
ጽሑፍ፡ ንስርዓተ ምዝገባ ቀዋሚ ንብረት 
ዘድልዩ ሰነዳትን፣ ሳዕቤን ዘይምምዝጋብ፣ 
ምዝገባ ብውሳነ ሓይሊ ዕማም መዕለቢ 
ዝረኸበ ዘይሕጋዊ መሸጣ መሬት/ገዛ፣ 
ምዝገባ ምትሕልላፍ ቀዋሚ ንብረት፣ 
ምዝገባ መሬት ንግዳዊ ሕርሻ፣ ኣብ 
ቤት ጽሕፈት-ካዳስተር ዘይተመዝገበ 
ገዛ ምዕዳግን ዝተመዝገበ ዘይምሕዳስን 
ዘኸትሎ ጒድኣትን…ወዘተ ዘብርህ 
ሰፊሕን ዝርዝራውን ሓበሬታ ነቢብና። 
ራብዓይ ክፋል ይስዕብ፦

   ብመጀመርያ ትርጉም፡ ‘ፓብሊክ 
ኖታሪ’ ምንጻር የድሊ። ‘ፓብሊክ ኖታሪ’፡ 
ብመንግስታዊ ሕጊ ከምሕልን ንተኣማንነት 
ሰነዳት ከረጋግጽን ዝተመዘዘ በዓል ስልጣን 
እዩ። ፓብሊክ ኖታሪ ዕማማቱ ብግቡእ 
ኣብ ምክያድ ሓያል ሕጋውን ሞራላውን 
ግዴታ አለዎ። ሰነዳት ከም ውዕላት ቀዋሚ 
ንብረት ዝኣመሰሉ፡ ሕጋውነት ንኽህልዎም 
ኣቐዲሞም ብመገዲ ፓብሊክ ኖታሪ 
ዝተወዓዓሉ ክኾኑ የድሊ። ፓብሊክ ኖታሪ 
ምስ ምቛም ካዳስትራዊ ምዝገባ፡ ዉሑስ 
ምትሕልላፍ ንብረት ንምርግጋጽ ስለ 
ዘድለየ እዩ ቈይሙ። ብምቕጻል ብዛዕባ 
ኣገዳስነት ፓብሊክ ኖታሪ ብደረጃ ሃገርን 
ዓለምን ክቐርብ እዩ።
   ፓብሊክ ኖታሪ ኣብ ሃገርና ኣብ 

ግዜ መግዛእቲ ኢጣልያ ምስ ምቛም 
ካዳስትራዊ ምዝገባ ኣብ 19 ክፍለ 
ዘመን እዩ ቈይሙ። ብቑዓት ኣወዓዓልቲ 
(ፓብሊክ ኖታሪ)፡ ንምሕራይ ንኢጣልያዊ 
ኣማሓዳሪ ኣብ ኤርትራ ብዝተዋህበ 
ስልጣን መሰረት ክካየድ ድሕሪ ምጽናሕ፡ 
ብሰነ 1935 ብሓድሽ ኣዋጅ መንግስቲ 
ኢጣልያ ቊጽሪ 1649 ተጠናኺሩ ክሳብ 
ምጅማር ፈደረሽን ብኢጣልያውያን 
ተባሒቱ ጸኒሑ። ፓብሊክ ኖታሪ፡ 
ኣብ ዝገብሮ ስራሕ ምውዕዓል ፍሉጥ፡ 
ብመንግስቲ ዝተወሰነ  ክፍሊት ኣገልግሎት 
የኽፍል ነበረ።
   ኣብ ሚያዝያ 1956 ንፓብሊክ 

ኖታሪ ዝምልከት ዝተመሓየሸ ሕጊ 
ወጺኡ። ብመሰረት’ዚ ሕጊ ንብዝሒ፡ 
መምዘኒ ብቕዓት፣ ምስራዝ ፍቓድ ወዘተ. 
ዝከታተል ኮሚቲ ካብ ቤት-ፍርዲ ብምቛም 
ከም ዝምራሕ ተገይሩ። ኣብ እዋን ስርዓት 
ደርግ ኣብያተ-ጽሕፈት ፓብሊክ ኖታሪን 
ካዳስተርን ከም ትካላት ናይ ምፍራስ 
ፈተነታት ገጢምዎም ነይሩ። እንተኾነ፡ 
ሳላ ለባማት ኤርትራውያን ብጸቢብ ክሰሩ 
ክኢሎም። ንልዕሊ ሓደ ዘበን’ውን ከም 
ኢድን  ጓንትን ናይ ቀረባ ተሓባበርትን 
ተማላላእትን ኮይኖም ሰሪሖም እዮም። 
   መስርሕ ምውዕዓል ዘይንቀሳቐስ 

ንብረት፡ ብደረጃ ሃገር ኣብ ከተማ ኣስመራ 
ብምዃን ንልዕሊ ሓደ ዘበን ብብሕታውያን 
ፓብሊክ ኖታሪ ክካየድ ድሕሪ ምጽናሕ፡ 
ካብ መፋርቕ ታሕሳስ 1995 ከም 
መንግስታዊ ትካል ኮይኑ ተወዲቡ። ኣብ 
ዞባ ማእከል ኣብ ትሕቲ ምምሕዳር ዞባ 
ኮይኑ ዝሰርሕ፡ ‘ፖብሊክ ኖታሪ’ ቈይሙ 
ዕማማቱ የካይድ ኣሎ።
    ንመስርሕ ምትሕልላፍ ቀዋሚ 

ንብረት፡ ማለት፡ ‘ኣብ ምዝገባ ዘይንቀሳቐስ 
ንብረት ዘድልዩ ሰነዳት’ ዝብል፡ ኣብ ዝሓለፈ 
ኣርእስቲ ብዝርዝር ቀሪቡ’ኳ እንተኾነ፡ 

ንምዝኽኻር እቶም ዘድልዩ ሰነዳዊ 
መርትዖታት ብጽማቝ ይቐርቡ ኣለዉ። 
ምትሕልላፍ ቀዋሚ ንብረት፡ ማለት 
ድሕሪ ህንጻ ምስርሑን ኣብ ቤት ጽሕፈት-
ካዳስተር ምምዝጋቡን ብመሸጣ፡ ውርሻ፡ 
ህያብ ወዘተ. ናብ ካልእ ምስ ዝመሓላለፍ 
ርእሱ ዝኸኣለ መስርሕ ሃልይዎ ብመገዲ 
ኣወዓዓሊ (ፓብሊክ ኖታሪ ወይ ካልእ 
ዝምልከቶ ኣካል) ተመስሪሑ፡ ኣብ ቤት 
ጽሕፈት-ካዳስተር ይምዝገብ። ቅድሚኡ 
ግን እቲ ኣብ ኣታዊ ውሽጢ ሃገርን 
ምምሕዳርን ዝኽፈል ናይ መተሓላለፊ 
ግብሪ ከም ዝተኸፍለ ምርግጋጽ የድሊ።
   ኣብ ዓለም ፓብሊክ ኖታሪ ከም ህዝባዊ 

ቤት ጽሕፈት መጠን ነዊሕ ታሪኽ ኣለዎ። 
መበቆሉ ኣብ ጥንታዊት ባቢሎንን ናይ 
ግሪኽ ከተማ-መንግስታትን፡ ድሒሩ ድማ 
ኣብ ንግስነት ሮማ እዩ። ኣብ ፈለማ እዋን፡ 
ፓብሊክ ኖታሪ ዝብል ስያመ መግለጺታት 
ብመልክዕ ደቓይቕ፡ ብኣሕጽሮት (short-
hand) ዝጽሕፉ ይወሃብ ነበረ። ኣብ 
ድሕሪኡ ዝሰዓበ ግዚያት ግን ኖታሪ/
ኖታሪዩስ ዝብል ስያመ፡ ንናይ ኣውራጃ 
ቤት ፍርዲ፡ ንጸሓፍቲ ናይ ኣማሓደርትን 
ላዕለዎት ሰበ-ስልጣንን መዝገብቲ (Regist-
trars) መጸውዒ ኮይኑ ኣገልጊሉ።
   ኣብ ሓሙሻይ ዘበን ድሕሪ ልደተ 

ክርስቶስ ድሕሪ ውድቀት ንግስነት ሮማን 
ዝሰዓበ ጸልማት ዘበናትን‘ውን እንተኾነ፡ 
ኣገዳስነት ፓብሊክ ኖታሪ ኣብ ብዙሕ 
ክፋላት ኤውሮጳ ቀጺሉ። ምስ ትንሳአ 
ሲቪላዊ ሕጊ ኣብ ኢጣልያ ኣብ 12 
ክፍለ ዘመን፡ ‘ኖታሪ’ ከም ቀንዲ  ትካል 
ናይቲ ሕጊ ቈይሙ፡ ጌና‘ውን ይቕጽል 
ኣሎ። ኣብ ዓባይ ብሪጣንያ ግን ካብ 
ጽልዋ መብዛሕትኡ ዝተጠቕሰ ሕጊ ናጻ 
ብዝኾነን ፍልይ ብዝበለን ኣብ ልምድን 
ያታን ብምምርኳስ (Common law) ኣብ 
መበል 13ን 14ን ክፍለ ዘመን ተኣታተወ።
   ፓብሊክ ኖታሪ፡ ብመንግስታዊ ሕጊ 

ከምሕልን ተኣማንነት ሰነዳት ከረጋግጽን 
ውዕላት ከመሳኻክርን ዝተመዘዘ በዓል 
ስልጣን ኮይኑ፡ ኣብ ዘየከራኽሩ ንመሬትን 
ህንጻታትን ዝምልከቱ ጒዳያት ውዕላት፡ 
ምትሕልላፍ - ውርሻ፡ መሸጣ፡ ህያብ፡ ኑዛዜ 
. . . ወዘተ ውክልና ስልጣን፡ ስምምዓት 
ኣህጉራዊ ንግዲ የወዓዕል። እዞም ውዕላት 
እዚኦም፡ ሕጋዊ ቀያድነት ንኽህልዎም 
ብፓብሊክ ኖታሪ ዝተወዓዓሉ ክኾኑ 
ኣለዎም። እቲ ዕላማ ንዝጥቀሙሎም ሰባት 
ካብ ትምየና ንምክልኻል እዩ። ከምኡ 
ብምዃኑ ድማ ኖታሪ፡ እቲ ውዕል ንጹህ 
ምዃኑን ተወዓዓልቲ ብኣካል ተረኺቦም 
ከም ዝፈረምሉን ብፌርማኡ ዘረጋግጽን 
ንሰነዳት መዝጊቡ ማሕተም ዝገብረሉን። 
ብመንጽር’ዚ፡ ፓብሊክ ኖታሪ ኣብ ሃገርና፡ 

ካብ ምውዕዓል ምትሕልላፍ ዘይንቀሳቐስ 
ንብረት ዝሓልፍ ዕማም የብሉን።
   ንፓብሊክ ኖታሪ ዝምዝዝ ኣካልን 

ዘድልዮ ሞያዊ ብቕዓትን‘ውን ካብ 
ሃገር ናብ ሃገር ይፈላለ። ንኣብነት፡ 
ኣብ ሕቡራት መንግስታት ኣመሪካን 
ካናዳን ናይ ሕጊ ሞያን ፍልጠትን 
ኣየድልዮምን፡ ስለዚ ጠበቓታት፡ ፈራዶ 
ምዃን ኣየድልዮምን’ዩ። እንታይ’ድኣ 
ንስራሕ ኖታሪ ዝኸውን ፍልጠት - ውሱን 
ሰሙናት ወይ ኣዋርሕ ዝውሰድ ስልጠና 
ጥራይ እዩ ዘድሊ። ናይ ስራሕ ሓላፍነቶም 
ኣብ ውሽጢ ሃገር ተሓጽረ፣ ሰነዳቶም 
‘ውን ኣብ ውሽጢ ሃገር ጥራይ ዘገልግል 
እዩ። ኣተሓራርያኦም ብዝምልከት፡ ኣብ 
ሕ.መ.ኣ. ብኣማሓዳሪ ወይ ጸሓፊ ሃገር 
(ማለት ስተይት) ወይ ሓጋጊ ኣካል፡ 
ኣብ ካናዳን ዓባይ ብሪጣንያን ድማ 
ብዝምልከቶም ትካላት ፍርዲ (Court of 
Faculties) ይምዘዙ።
  ኣብ ዓባይ ብሪጣንያን ኣብ ሲቪላዊ 

ስርዓተ-ሕጊ ዝተመርኮሰ ኖታሪ ዘለወን 
ሃገራት ከም ጀርመን፡ ፈረንሳ፡ ኢጣልያ፡ 
ስጳኛን ዝኣመሰላን መብዛሕትአን ካልኦት 
ሃገራት ኤውሮጳን፡ ቻይና፡ ጃፓን፡ 
ኢንዶነሽያ፡ ባንግላዳሽ፡ መብሕትአን 
ሃገራት ላቲን ኣመሪካ፡ ናይ ፈረንሳ 

ግዙኣት ዝነበራ ሃገራት ኣፍሪቃ (15 ዝኾና) 
ወዘተ. እቶም ኖታሪታት፡ ጠበቓታትን 
ፈራዶን‘ውን እዮም። ዝምዝዞም ኣካል 
ድማ ንኣብነት ኣብ ፈረንሳ፡ ሚኒስትሪ 
ፍትሒ፡ ኣብ ሆላንድ፡ ንጉስ፡ ኣብ ጀርመን፡ 
ማእከላይ መንግስቲ፡ ወዘተ. እዩ። ኣብ 
ሲቪላዊ ሕጊ ዝተመርኮሰ ኖታሪ ዘለወን 
ሃገራት፡ እቶም ፓብሊክ ኖታሪ ኮይኖም 
ዝሰርሑ፡ ሞያ ሕጊ ዝተማህሩ፣ ብቑዓት 
ጠበቓታትን ፈራዶን እዮም። ዘዳለዉዎ 
ሰነዳቶም ከኣ ኣብ ውሽጥን ወጻእን 
ሃገራትን ከገልግል ብቑዕ እዩ።
   ፓብሊክ ኖታሪ፡ ነዊሕ ዕድመ 

ዘለዎን ሕጋዊ ውሕስነት ንውልቀ-ሰባት፡ 
ንንግዳውን ፋይናንስያውን ትካላትን 
ወነንቲ ቀዋሚ ንብረት ኣብ ሕብረተ-ሰብን 
ይህብ። ኣብ ታሪኻዊ ያታታትን ፖሊሲ 
ናይ ሃገራትን ብምምርኳስ ድማ ዝህቦ 
ኣገልግሎታት ካብ ሃገር ናብ ሃገር ይፈላለ።
ዕማማት ፓብሊክ ኖታሪ፦ ካብ ሃገር 

ናብ ሃገር’ኳ ዝፈላለ እንተኾነ፡ ዘለዎ ሞያዊ 
ስነ-ምግባር ሓደ እዩ። እዞም ዝስዕቡ ገለ 
ካብቶም ብዓውለማዊ (ግሎባል) ፓብሊክ 
ኖታሪ ዝወሃቡ ሓፈሻዊ ኣገልግሎታት 
እዮም፡-
•	 ምርግጋጽ ክታምን ተፈጻምነት 

ሰነዳትን ክታሙን ማሕተምን ዘንብረሉ።
•	 ምርግጋጽ ትሕዝቶ ሰነዳት።
•	 ምሕደራ ማሕላ፣ ምስክር ቃለ-

መሓላን፣ ብሕጊ ዝተወሰነ ኣዋጅን።
•	 ምድላውን ምርግጋጽን ናይ 

ውክልና ስልጣን፣ ኑዛዜ፡ ሰነድ ስምምዕ፡ 
ምትሕልላፍ ንብረት፡ ውዕላትን ካልእ 
ሕጋዊ ሰነዳትን።
•	 ምድላው ንግዳዊ ሰነዳትን 

ምትሕልላፍ ቀዋምን ውልቃውን ንብረት።
•	 ምርግጋጽ ውልቃዊ ሰነዳትን 

ኣብ ካልእ ሃገር ክቕመጡ ንዝኸዱ ወይ 
ንዝመጹ ሓበሬታ ምሃብን።
•	 ምርግጋጽ/ምምስኻር ትርጉም 

ብናይ ወጻኢ ቋንቋታት ዝተጻሕፈ ሰነዳት።
•	 ምርግጋጽን ምሃብን ቅዳሕ 

ሰነዳት ኖታሪ።
•	 ምድላው ኣህጉራዊ ውዕላትን 

ስምምዓትን”ከምኡ’ውን፡
•	 ምርግጋጽ ናይ ኩባንያን ካልእ 

ንግዳዊ ሰነዳትን ምትሕልላፍን።
    እዞም ኣብ ላዕሊ ዝተጠቕሱ 

ኣገልግሎታት ዝህብ ቤት-ጽሕፈት 
ፓብሊክ ኖታሪ እንታይ ስነ-ምግባር ከም 
ዘድልዮ ምግላጽ ከድሊ እዩ። ኩሎም 
ፓብሊክ ኖታሪታት፡ ናይ ሕጊ ሞያውያን 
ይኹኑ ዘይሞያውያን (lay notary) 
ከረጋግጽዎ ዘለዎም፡ ሰነዳት ብፓብሊክ 
ኖታሪ ዝተወዓዓሉ ክኾኑ ከም ዘለዎም እዩ። 
ተጠቀምቲ ሰነዳት፡ ካብ ትምየና ይድሕኑን 
ውሕስና ይረኽቡን ማለት’ዩ። ከምኡ ስለ 
ዝኾነ፡ ሎሚ ምስ ዓውለማዊ ቁጠባ፡ ጠለብ 
ሕጋዊ ውሕስና ዝያዳ ኣገዳስነት እናረኸበ 
ይኸይድ ኣሎ።
ዕማማት ፓብሊክ ኖታሪ ብዙሕን 

ዝተፈላለየን ምዃኑ ኣቐዲሙ ተገሊጹ 
እዩ። እቲ ሞያ ብቕዓት፡ ክብርታት ቅንዕና፡ 
ውድዓውነት፣ ሕጋውን ሞራላውን ስነ-
ምግባር ይሓትት። ብሓጺሩ፡ ብቃላት 
ፕረሲደንት ሩዝቨልት (ፕረሲደንት 
ሕቡራት መንግስታት ኣመሪካ ነበር) “ርእሰ-
ተኣማንነት…ቅንዕና፡ ክብረት፡ ቅዱስነት 
ናይ ግዴታታት፡ እሙን ተኸላኻላይን 
ዘይስሱዕ ተግባርን” ምዃን ይጠልብ።
  ሕጊ ሞያዊ ሓላፍነት ፓብሊክ ኖታሪ፣ 

ነቶም መራሕቲ መትከላት ብኸምዚ 
ዝስዕብ ጸሚቑ የቕርቦም። ፓብሊክ ኖታሪ፦
•	 ከም መንግስታዊ በዓል መዚን 

ናይ ህዝቢ ኣገልጋልን፡ ንኹሉ ህዝቢ 
ብቕንዕና፣ ብዘይ ኣድልዎን ቅድመ 
ፍርድን ምግልጋል።
•	 ኣድልዎ ዘይገብር ዋሕስን ካብ 

ዝኾነ ዘወዓሎ ሰነድ ወይ ምትሕልላፍ፡ 
ብዘይካ’ቲ ሕጊ ዝፈቕዶ ክፍሊት ንመኽሰብ 
ወይ ትርፊ ንምርካብ ዘይምስራሕ።
•	 ዘይቅኑዕ ወይ ዘይምሉእ 

ምስክር ዘይምድላው፣ ዝኾነ ሰነድ ወይ 
ምስግጋር፡ ኖታሪ ሓሶት፡ ምጥፍፋእ ወይ 
ምትላል/ትምየና ኣለዎ ኢሉ ንዝኣምነሉ 
ዘይምውዕዓል።
•	 ካብ ትጽቢታት ወይ 

‘መምርሒታት’ ናይ ውልቀ-ሰባት፣ 
ትካላት/ማሕበራት ንላዕሊ ንስርዓተ-ሕጊ  
ምምእዛዝ።
•	 ኣብ ስራሕ ከም ናይ ሚኒስትሪ 

(መንግስቲ) በዓል ስልጣን ኮይንካ ምስራሕ፡ 
መዝነትካ ዘየፍቅዶ ምኽሪ ወይ ኣገልግሎት 
ዘይምሃብ።
•	 ኣብ ነብሲ-ወከፍ ሰነድ ውዕል 

ማሕተም ምግባር፡ ነቲ ፍሉጥ ኣርማ፡ 
ማሕተም ቤት ጽሕፈት ኖታሪ ዝኾነ፡ 
ካልኦት ክጥቀምሉ ወይ ክፍርምሉ ወይ 
ንካልእ ዕላማ ክግልገልሉ ዘይምፍቃድ።
•	 ንነፍሲ ወከፍ ውዕል ኣብ ፍሉጥ 

መዝገብ፡ ወይ ካልእ ውሑስ ኤለክትሮኒካዊ 
መመዝገቢ መሳርሒ ምምዝጋብን ከም 
ኣገዳሲ ህዝባዊ መዝገብ ምዕቃብን።
•	 ሚስጢራውነት (ብሕትነት) ናይ 

ነብሲ-ወከፍ ከታማይ ምኽባርን ኣብ ግዜ 
ኖታሪያዊ ምውዕዓል ዝተረኽበ ውልቃዊ 
ወይ ሓበሬታ ንብረት፡ ካብ ሕጋዊ ናይ 
ስራሕ ዕላማ ወጻኢ ዘይምቅላዕን። 
•	 ንናይ ምውዕዓል ዕማም 

ዘገልግል መምርሕን ቤት ጽሕፈት 
ኖታሪ ንስራሕ ዘድልዮን ምሕታትን 
እዋናውነት ሕግታት፣ ተግባራት (ስርሓት) 
ምርግጋጽን…።
    እዞም ኣብ ትሕቲ፡ ‘ሞያዊ ስነ-ምግባር’ 

ዝተዘርዘሩ መራሒ መትከላት - ሕግታት፡ 
ክብርታት፡ እምነታትን ዕላማታትን ዘይንጸሉ 
ኣካል ስራሕ ፓብሊክ ኖታሪታት ኮይኖም፡ 
ብብቕዓትን ቅንዕናን ሞያዊ ዕማማቶም 
ከካይዱ ይሕግዝዎም። 

                  ይቕጽል       ይቕጽል

ራብዓይ ክፋል

ዓንዶም ግርማይ (ወዲ-ደረስ)

ሎሚ ኣብ ERI-TV 
ሰዓት      መደብ

09፡00	 ሃገራዊ  መዝሙር
09፡05	 ፊዮሪና
09፡50	 ቃልሲ ንናጽነት ቅድሚ  61
10፡15	 ሓደ መስከረም ጀማሪት                                                                                                                                             
         ጕዕዞ ሓርነት
11፡00	 ማእገር
13፡00	 ዶክተራት ኣብ ስትድዮ  
13፡45	 ቀስተ-ድሕነት
14፡00	 ሞዛይክ
16፡30	 እንዳ ዝማም
17፡05	 ፈረ ጻዕሪ
17፡25	 መስተንክር
18፡00	 ዘይጥለም ማሕላ
18፡40	 ህርመት
20፡00	 ዜና ትግረ		
20፡13	 እትመት
21፡00	 ዜና ትግርኛ	
21፡25	 ቡያ
22፡00	 ዜና ዓረብ		
22፡15	 ሌላ
22፡30	 ዜና እንግሊዝ
22፡40	 ሃገራዊ መዝሙር

         ሰኑይሰኑይ

2፡00	 ሃገራዊ መዝሙር
12፡05	 መደብ ጥበብ
12፡30	 ዜና ትግርኛ
12፡55	 ዜና ስፖርት
13፡30	 ዕላል ጥበባት
13፡30	 ዜና ዓረብ
13፡45	 ሄሎ ደባይዋ
16፡00	 ዶክመንታሪ 
17፡00	 ዜና ትግርኛ
17፡20	 መደብ ጽባቐ
17፡30	 ዜና ዓረብ
17፡45	 ደረት ቃና
19፡10	 ሳይዳ
20፡00	 ዜና ትግረ		
20፡13	 ሰሙናዊ  ስፖርት
21፡25	 ዳህሳስ ሕትመት
22፡00	 ዜና ዓረብ		
22፡15	 ቆላሕታ
22፡30	 ዜና እንግሊዝ
24፡40	 ሃገራዊ  መዝሙር



ሓዳስ   ኤርትራ 1 መስከረም 2024 - ገጽ 5መበል 34 ዓመት ቁ.1

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት

ኣደነቕቲ ሓቅታት ብዛዕባ መሬት
- ብመሰረት መጽናዕቲታት፡ እዛ እንነብረላ 

ዘለና ፕላኔት መሬት፡ ካብ ትፍጠር ክሳብ 
ሎሚ ካብ 4.5 ክሳብ 4.8 ቢልዮን ዓመታት 
ኣቝጺራ ትርከብ።
- ብዓለም ደረጃ እቲ ዝለዓለ ሙቐት 

ዝረኣየሉ ቦታ፡ ኣልዓዚዛ ተባሂሉ ዝፍለጥ 
ኣብ ሃገረ ሊብያ ዝርከብ ቦታ ኮይኑ፡ 
ኣስታት 58 ዲግሪ ሰንቲ ግሬድ ዝበጽሕ 
ሙቐት ኣለዎ። ብኣንጻር’ዚ ድማ ዝተሓተ 
መጠን ሙቐት ከም ዘለዎ ዝንገረሉ ቦታ 
- ኣንታርክቲካ ቫስቶክ ዝተባህለ ከባቢ 
ኮይኑ፡ ኣሉታ 85 ዲግሪ ሰንቲ ግሬድ 
ዝበጽሕ ዛሕሊ ኣለዎ።
- መሬት ኣብ ገዛእ-ርእሳ 

እተካይዶ ዑደት ንምፍጻም 
23 ሰዓታት፡ 56 ደቓይቕን 
4 ካልኢትን ክወስደላ እንከሎ፡ 
ኣብ ዙርያ ጸሓይ ንኽትዘውር 
ድማ 356 መዓልታት፡ 6 
ሰዓታት፡ 9 ደቒቕን 10 
ካልኢትን ይወስደላ።
- ኣብ ዓለም ዝለዓለ ብራኸ 

ዘለዎ ቦታ እምባ ኤቨረስት 
ኮይኑ፡ ካብ ጽፍሒ ባሕሪ 
ቁመቱ 8,848 ሜትሮ 

ምስላ ንደለይቲ ልቦና
- ጸያን ማይ መዋቲ፡ ጸያን ሰበይቲ ጸናቲ።
- እንታይካ ካብ እንዳኻ፡ ጽድቅኻ ካብ ሓቅኻ።
- ክጸድቕ ኢለ እንተ ሓዘልክዋስ፡ ተንጠልጢላ ተረፈት።
- ወኻርያ ጻድቕ ክትመስል፡ ዚዋውዕ ትኣስር።
- ጻድቕ ተዅላ፡ ኮልኮል በጊዕ ይልሕስ።
- ጽድቂ ከም ላሊበላ፡ ዕድመ ከም ማቱሳላ።
- ጽድቂ ንመንኳሲ፡ የማን ንኸሳሲ።
- ጸድፊ ሰይጣን መሓልፎ ንብዕራይ ተሕልፎ፡ ንወጠጦ ተጽድፎ።
- ጸድፊ ሰይጣን ግርምቢጦ፡ ብዕራይ ኣሕሊፋ ተጽድፍ ወጠጦ።

ጥቕሲታት
“ስንክልና ዝበሃል፡ ዓቕሚን ዕድልን 

ከሎካ ከይተጠቐምካሉ ምትራፍ 
እዩ።” - ዘይተፈልጠ- ዘይተፈልጠ
“ካብ’ቶም ብሕማም ዝሞቱ፡ እቶም 

ተስፋ ቆሪጾም ዝሞቱ ይበዝሑ።” - - 
ቪክቶርቪክቶር
“ንመሰላትካ ኣብ ቅድሜኻ 

ዝቕርበልካ የሎን። ባዕልኻ ኢኻ 
ትሓትት።” - ቲ ደይ ሞንሮ - ቲ ደይ ሞንሮ
“ሰባት ንነብሶም ብጽቡቕ መንገዲ 

እንተ ጠሚቶማ፡ ለውጢ ከምጽኡ 
ይኽእሉ እዮም።” - ቪ ቨንካተስ - ቪ ቨንካተስ
“ስለምንታይ ትነብር ከምዘለኻ 

እንተ ፈሊጥካ፡ ከመይ ከምእትነብር 
ኣይጠፍኣካን እዩ።” - ቪክቶር- ቪክቶር
“ኣብ ዘለኻዮ ቦታ በቲ ዘለካ ዓቕሚ 

ዝከኣለካ ግበር።” - ቴዎደር ሩዝቨልት - ቴዎደር ሩዝቨልት

ናብ ዓወት ዘሰጋግሩ 5 ኣገደስቲ ነጥብታት1. ነቶም ኣብ ውድቀትካ ወሳኒ 
ተራ ዝነበሮም ረቛሒታት ብዝግባእ 
ኣጽንዓዮም። እዚ ብምግባርካ ናብ 
መንገዲ ዓወት ንምብጻሕ ባይታ 
ኣጣጢሕካ ኣለኻ ማለት’ዩ። ኣብ 
ጉዕዞ ክትዕንቀፍ ባህሪያዊ እዩ። ኣብ 
ከምዚ ኩነታት ብምዕንቃፍካ ግን 
ሕማቕ ክስመዓካ ዘይኮነ ክትመሃረሉ 
እዩ ዘለካ። ካብዚ ተበጊስካ ከኣ ናብቲ 
ክትዕወተሉ ዘኽእለካ መደባት ብምትኳር 
ሕልሚታትካ ንምስማር ተበገስ።
2. ብሰባት ንዝወሃበካ እወታዊ ይኹን 

ኣሉታዊ ነቐፌታ ከከም ገጹ ናይ ምቕባል 
ትብዓት ኣጥሪ። ድሕሪ’ዚ፡ ነቲ ዝፈጸምካዮ 
ጌጋታትን ዘለካ ድኽመታትን ብዝግባእ 

ኣለሊኻ ኣርሞ። እዚ ድማ ናብቲ 
ክትበጽሖ እትደሊ ዕላማ ከም ሓዲድ 

ኮይኑ ከጓዕዘካን፡ ካብ ካልኦት ዝበለጽካ 
ዓይነት ሰብ ንኽትከውን ክሕግዘካን እዩ። 

3. ንዘጋጠመካ ውድቀት ወይ ፍሽለት 
እናማረርካ፡ “ዕድለይ ኮይኑኒ እዩ ሕልፊ 
ሰበይ መዓት ዝኽስከሰኒ ዘሎ” ኣይትበል። 
ኣብ ዓለም ነፍሲ-ወከፍ ሰብ ርእሱ 
ዝኸኣለ መሰናኽል የጋጥሞ እዩ። ንነፍሲ-
ወከፍ ዘጋጠሙኻ ዕንቅፋታት ብዝግባእ 
ኣጽንዓዮም። “ንውድቀት ዘቃልዑኒ 
ጠንቂታት እንታይ እዮም?” ኢልካ 
ነብስኻ ሕተትን መርምርን። ካብዚ ወጻኢ 
ምስ ዕድል ኣተኣሳሲርካ ተማርር እንተ 
ዄንካ ግን፡ ጌጋታትካ ንኽትእርም ዕድል 
ኣይክትረክብን ኢኻ። ከም ውጽኢቱ 
ከኣ፡ ንተደጋጋሚ ውድቀት ወትሩ ቅሩብ 
ምህላውካ ዘመልክት ምዃኑ ኣይትረስዕ። 

4. ኣብ ህይወትካ፡ ዘይምሕላልን 
ደጋጊምካ ምፍታንን ዝብሉ ክልተ 
ኣምራት ኣወሃህዶም። ምንባር ኩሉ 
ዝርከባ መድረኽ ክሳብ ዝኾነት፡ ዘጋጠመ 
የጋጥም ምስ ሸቶታትካ ኣይትባተኽ። 
እኳ ደኣ ዕላማታትካ ንምጭባጥ ብሓድሽ 
ኣቀራርባ ምስ ሓያል ወኒን መንፈስን 
ክትብገስ ፈትን።
5. ጽቡቕ፡ ወትሩ ኣብ ጽቡቕ ነገር 

ጥራይ ኣይኮነን ዝርከብ። ኣብ ውሽጢ’ቲ 
ሕማቕ’ውን ጽቡቕ ይርከብ እዩ። ወትሩ 
ሕማቕ ኢልካ እትሓስቦ ገለ ጽቡቕ 
ነገራት ከምዘለዎ ዘኪርካ ንዕኡ ንምርካብ 
ተበገስ። ስለዚ፡ ነቲ እወታዊ ጎድኑ 
ኣናጠመትካ፡ ንተስፋኻ ዘማህምኑ ሓሳባት 
እናወገድካ ናብ መንገዲ ዓወት ገስግስ።

ዛንታ ስእሊ
ድሕሪ ምብቃዕ መግዛእታዊ ስርዓት 

ኣብ ሃገረ ኮንጎ፡ ንዘይተወሰነ ዓመታት 
ብርቱዕ ቁጠባዊን ፖለቲካውን 
ዘይምርግጋእ ተፈጢሩ ኣብ ዝነበረሉ ግዜ 
ካብ ዝተወስዳ መሰጥቲ ኣሳእል ሓንቲ 

እያ። እዛ ስእሊ፡ ኣብ 10 መስከረም 1964 
እያ ተሳኢላ። ኣብ’ቲ ግዜ’ቲ እትሕተም 
ዝነበረት ጋዜጣ፡ ኵነታት መራሒ ናይ 
ሓንቲ ዕልዋ መንግስቲ ንምክያድ 
ትሸባሸብ ዝነበረት ሰልፊ ንምፍላጥ 

ብዝሰደደቶም ጋዜጠኛታት 
ኣባላታ ድማ’ያ ተሳኢላ።
 ከምዚ ትዕዘብዋ ዘለኹም 

ድማ፡ እቲ መራሒ ንወዲ 
16 ዓመት ኮተቴ ምስ 
ስርሓት ሩስያ ዝኾነት ብረት 
እናኣላለዮ እንከሎ ዝተሰነደት 
እያ። ኮንጎ ዋላ’ኳ ኣብ 
1960 ናጽነታ ክትረክብ 
እንተኸኣለት፡ ድሒሩ 
ኣብ ዝሰዓበ ዓመታት ግን፡ 
ኣዝዩ ኣሰካፊ ፖለቲካውን 
ወተሃደራውን ዘይምርግጋእ 

ይበጽሕ። ብኣንጻሩ ከኣ ዝተሓተ ብራኸ 
ከም ዘለዎ ዝንገረሉ ክፋል’ዛ ምድሪ 
ምዉት ባሕሪ ኮይኑ፡ ካብ ጽፍሒ ባሕሪ ብ 
399 ሜትሮ ይትሕት።
- ስፍሓት መሬት ኣስታት 509,700,000 

ትርብዒት ኪሎ ሜተር ይበጽሕ። ካብዚ 
ብሓፈሻ እቲ 30% ንቑጽ መሬት ክኽውን 
እንከሎ፡ እቲ ዝተረፈ 70% ድማ ብማያዊ 
ኣካል ዝተሸፈነ እዩ።
- ኣብ መንጎ ሰሜናውን ደቡባውን ዋልታ 

ዘሎ ናይ መሬት ርሕቀት 12,713,54 
ኪሎ-ሜተር ይበጽሕ።

ፍጹምነት፡ ፈጺሙ ኣይክህሉን እዩህይወት ፍጽምቲ ኣይኮነትን ዝብል 
ኣበሃህላ ኣሎ። ዋላ’ኳ ኣብ ክውንነት ፍጹም 
ዝበሃል ነገር ከምዘየለ ብኹሉ መለክዒታት 
ዝተረጋግጸ ይኹን፡ ፍጹምነት ግና ከመይ 
ዝበለ ምዃኑ ዝፈልጥ ይርከብ ዶ? ነዛ 
ሕቶ ክምልሰልና ዝኽእል ኣጋጥሚታትን 
ኩነታትን ከ?
ሓደ መዓልቲ፡ እቲ ፍሉጥ ጸሓፍን 

ፈላስፋን ሊባኖሳዊ ከሊል ጂብራን 
ንመምህሩ ከምዚ ክብል ሓተቶ፡- “ኣብ 
ህይወት እቲ ዝበለጸ ፍጹም ዝበሃል ነገር 
ክንረኽቦ ይከኣል ዶ? ብኸመይ ኣገባብከ 
ክርከብ ይኽእል?” 
እቲ መምህር ድማ፡ ንከሊል ጂብራን 

ፍጹም ነገር ፈጺምካ ክርከብ ከም ዘይክእል 
ብዘረባ ጥራይ ከተረደኦ ምፍታን ከቢድ 
ምዃኑ ደምደመ። ብድሕሪ’ዚ ሓደ ነገር 
ብምሕሳብ ከምዚ በሎ፦  “ትኽ ኢልካ 
ናብቲ ዕምባባታት ብብዝሒ ዝርከበሉ 
ጀርዲን ኪድ። ድሕሪ’ዚ፡ እታ ኣዝያ 
ዝጸበቐት መሲላ ዝተራእየትካ ዕምባባ 
ቀንጢብካ ሒዝካያ ትኽ ኢልካ ሕለፍ። 
ንድሕሪት ምምላስ ኣይፍቀድን እዩ። ኣነ 

ብቕድመኻ ሓሊፈ ክጸንሓካ እየ። ኣብኡ 
ድማ ንራኸብ።” 
ከሊል ጂብራን፡ ናብቲ መምህሩ 

ዝሓበሮ ኣንፈት ድሕሪ ምብጋሱ ብዙሕ 
ዕምባባታት ረኸበ። ኣብ መወዳእታ ናይቲ 
ስፍራ ዕምባባታት ምስ በጽሐ ከኣ፡ ብዘይ 
ዝኾነ ዕምባባ ጥራይ ኢዱ ኣብ ቅድሚ 
መምህሩ ተገተረ።  
ነዚ ዝተዓዘበ መምህሩ ድማ፡ ካብቲ 

ኣሽሓት ዕምባባታት ዝነበሮ ጀርዲን 
ጥራይ ኢዱ ዝመጽኣሉ ምኽንያት 
ንምፍላጥ፡ “ስለምንታይ ብዘይ ዝኾነ 
ዕምባባ መጺእካ? እንታይ ድየ ኢለካ 
ነይረ? ንዓኻ ደስ ዝበለትካ ጽብቕቲ ዕምባባ 
ቀንጢካ ተማላእ ዶ ኣይበልኩኻን እየ?” 
ክብል ተወከሶ። 
ከሊል ጂብራን ከኣ፡ “ጽብቕቲ ዝበልክዋ 

ዕምባባ ኣቐዲመ ረኺበ ነይረ። እንተኾነ፡ 
ኣይቀንጠብክዋን። ምኽንያቱ፡ ምናልባት 
እቲ ኣብ ቅድሚት ዘሎ ዕምባባ ዝያዳ 
ጽቡቕ ክኸውን ኣለዎ ኢለ ስለ 
ዝሓሰብኩ። ማለት፡ እታ ክቕንጥባ 

ዝሓሰብኩ ጽብቕቲ ዕምባባ፡ ብቕድሚኣ 
ካብኣ ዝበለጸትን ዝጸበቐትን ካልእ ዕምባባ 
ትህሉ ትኸውን እያ ብዝብል ሓሳብ 
ይገድፋ፣ ነታ ሓንቲ ክጥምት ካልእ ካብኣ 
ዝበለጸት ትጸንሓኒ። ንዓኣ ገዲፈ’ውን 
ካልእ ካብኣ ኣጸቢቓ ትጽብቕ ክትህሉ 
ትኽእል እያ እናበልኩ ከይተረደኣኒ ኣብ 
መወዳእታ ስፍራ ናይቲ ጀርዲን በጺሐ። 
ኣብ ጫፍ’ቲ ስፍራ ምስ በጻሕኩ ከኣ፡ 
ዝረኣኹዎ ኩሉ ጽቡቕ ምዃኑ ተረዲአዮ 
ነይረ። እንተኾነ፡ ንድሕሪት ምምላስ ከም 
ዘይፍቀድ ኣቐዲምካ ስለ ዝነገርካኒ፡ ከምዛ 
ትርእየኒ ኮይነ እነኹ፡” ክብል ምኽንያት 
ጥራሕ ኢዱ ምምጽኡ ሓበረ።  
ነዚ ዝሰምዐ መምህሩ፡ ፍሽኽ እናበለ፡ 

“ርኢኻ፡ ህይወት ከምኡ እያ። ፍጹምነት 
ብዝደለናዮ መጠን ፈጺምና ኣይንበጽሖን 
ኢና። ምኽንያቱ፡ ሓቀኛ ፍጹምነት 
ዝበሃል ስለዘየለ። ኣብቲ ሓደ ዘየሎ 
ጽባቐ ኣብቲ ካልእ ግን ኣሎ። ህይወት 
ፍጹምነት ክርከባ ዝኽእል፡ ጐዶሎታትና 
እናተመላላእና ምስ እንኸይድ እዩ። 

ንፍሽኽታ
ሓደ መራሒ ማኪና፡ ኣብ ማእከል ከተማ ቀይሕ መብራህቲ ሴማፎሮ ተወሊዑ 

እንከሎ ብፍጥነት ጥሒስዎ ሓለፈ። ነዚ ዝተዓዘበ ፖሊስ ትራፊክ ከኣ፡ ብቕልጡፍ 
ኣርኪቡ ደው ኣበሎ። ድሕሪ’ዚ፡ “ስማዕ እንዶ! ነዚ ቀይሕ መብራህቲ ኣይረኣኻዮን 
ማለት ድዩ? ስለምንታይ ደኣ ከምኡ ትገብር?” ክብል ሓተቶ። 
መራሒ ማኪና ድማ ግብሩ እናሕፈሮ፡ “ርእየዮ እባ። ንዓኻ እየ ዘይረኣኹኻ 

እምበር” ክብል መለሰሉ ይበሃል።

ክትህብ እንተ ዘይክኢልካ ክትወሃብ 
ኣይትድለ። ንኻልኦት ከተጸናንዕ እንተ 
ዘይክኢልካ፡ ዘየጸናንዑኒ ኣይትበል። ጾር 
ካልኦት ከተቃልል ኣብ ዘይትኽእለሉ 

እዋን፡ ኣጸጋሚ ተግባራት ኣይትፈጽም። 
ክትንእድ እንተ ዘይክኢልካ ኣይትንቀፍ። 
ከተድንቕ እንተ ዘይክኢልካ ኣይተነኣእስ። 
ፍጹምነት ኣይትድለዮ። ፍጹምነት፡ እቲ 
ንስኻ ኴንካዮ ዘለኻ ነገር እዩ፡” ክብል 
ኣስፊሑ ኣብርሃሉ።

ካብ ዝተኸስተለን ሃገራት ኣፍሪቃ 
ሓንቲ ምዃና፡ ንመዛግብቲ ታሪኽ’ዛ 
ስእሊ ብምውካስ ዝተረኽበ ሓበሬታ 
የመልክት።
መራሒ ናይቲ ፖለቲካዊ ምንቅስቓስ፡ 

ኣብ ምኽታብ ሓደስቲ ወተሃደራት 
ኣተኲሩ ኣብ ዝነጥፈሉ ዝነበረ እዋን 
ድማ’ዩ ምስዚ ኮተቴ ብምርኻብ፡ 
ንኣጠቓቕማ’ታ ጠበንጃ ዝምልከት 
ሓበሬታ እናሃቦ እንከሎ ኣብ ዓይኒ ካሜራ 
ክኣቱ ዝኸኣለ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1 መስከረም 2024 - ገጽ 6መበል 34 ዓመት ቁ.1

VACANCY ANNOUNCEMENT
Bisha Mining Share Company is inviting applicants for the following position 
for Bisha site project.

1.	 Position: Boilermaker

Department: Process Plant 
Number required: One (01)

Primary Purpose
•	 Carries out general “Boilermaker / Welding / Fabrication” work/repairs on allocated 

equipment. (General repairs; fabrication of steps & handrails; door frames; etc.)
TASK DESCRIPTION EXPANDED TO CORE PERFORMANCE AREAS

•	 Planning 
•	 Implementation of the Plan
•	 Writing Reports & Data Control

UNIQUE REQUIREMENTS / OTHER INFORMATION
•	 Candidate must be physically medically fit
•	 Must be able to work outside exposed to Heat ,wind and dusty environments
•	 Must be able to work at Heights

Qualifications: Knowledge and Experience
o	Technical school certificate o	3 - 5 years relevant experience  
Technical Skills Behavioral Skills
o	Attention to detail, Boilermaker & 

Welding experience, Problem solving 
skill, Driver’s License minimum 
Code 2 will be an advantage

o	Communication (English), Integrity, Prioritizing 
skills & multi-skilling, Ability to work towards 
strict deadlines, High level of accuracy, Self-
motivation2.	

3.	 Position: Senior Safety & OH Officer

Department: S&H – Safety and Health
Number required: Two (01)

Primary Purpose
•	 Responsible for the development, implementation, and continuous improvement of 

health and safety programs that support Bisha Underground Operations. 
TASK DESCRIPTION Expanded TO CORE PERFORMANCE AREAS 

•	 Development, implementation, and continuous improvement of health and safety programs
•	 Administrations
•	 Budgeting
•	 Report Writing

UNIQUE REQUIREMENTS / OTHER INFORMATION
•	 The incumbent must have experience in underground Occupational health and 

safety. 
•	 The candidate must be Physically and Medically fit.

Qualifications: Knowledge and Experience
o	Diploma in Occupational Health and 

Safety or Applied Sciences.
o	Relevant safety technical, managerial, 

and financial knowledge.

o	Minimum 7 years of related experience in 
the management of a safety team.

o	Mining industry experience in hard rock 
underground mining.

o	Occupational health and safety instructor 
(underground); experienced in developing 
and conducting health & safety training.

Technical Skills Behavioral Skills
o	Computer Literacy, MS Office – 

Intermediate, Excel – Advanced; 
MS project – Advanced), Applied 
knowledge of relevant OSHA, MSHA, 
state and other regulatory requirements, 
as well-as industry standards and 
practices, Strategic planning, Budgeting, 
Plan, organise, and execution, Risk 
management and assessment, Analytical 
and Problem solving.

o	Communications, Ability to work in multi-
disciplinary environment, Interpersonal 
skills, Ability to work under pressure 
and achieve project milestones, Good 
leadership skills

General Information and other requirements:
•	 Place of Work: 	               Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service 

obligation and provide evidence of release 
paper from the Ministry of Defense. 

•	 Present clearance paper from current/last 
employer.

•	 Testimonial documents to be attached (CV, 
work experience credentials, a copy of your 
National Identity Card etc.).

•	 Only shortlisted applicants will be 
considered as potential candidates for an 
interview.

•	 Application documents will not be returned 
to sender.

•	 All applications should be sent through the 
post office.

•	 Deadline for application: 10 days from the 
day of publication in the Newspaper.

Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ኣነ ወ/ሮ ሮማ ብስራት ገብረኣብዝጊ ዝተበሃልኩ፡ ኣብ ዞባ ደቡብ፡ ምም/ን/ዞባ 
ደቀምሓረ፡ ዋንነት ናይ ሰብ ሓዳር ኣቶ ብርሃነ ሃይለን ወ/ሮ ህይወት ብስራት 
ገብረኣብዝጊን  ዝኾነ መንበሪ ገዛ፡ ኣብ ሚኒ/መሬትን ማይን ኣከባብን ብቁ.መለለይ 
መሬት 2537B0370 ብቁጽሪ ካርታ 2537B ብስም ዓወት ተወልደመድህን 
ዝተመርሐ፡ ብዝተገብረ ውዕል መሸጣ ብዕለት 07/10/2002 ዝገዝእዎ ገዛ፡ 
ንዓይ ንኣመልካቲት ብውህብቶ መልክዕ ስለዝሃቡኒ’ሞ ናብ ስመይ ከሰጋግሮ 
ስለዝደለኹ፣ ዝቃወም እንተሎ፡ እዚ ምልክታ’ዚ ካብዝወጽኣሉ ዕለት ኣብ ውሽጢ 
30 መዓልታት፡ ካብ ዝምልከቶ ቤት ፍርዲ (ይግባይ ተባሂሉሉ እንተነይሩ) ናይ 
መአገዲ ትእዛዝ ሒዙ ናብ ቤ/ጽ ፓብሊክ ኖታሪን ቤ/ጽ ካዳስተርን ዞባ ደቡብ 
ን/ዞባ ደቀምሓረ የቕርብ። እንተዘይቀሪቡ ግን ብመሰረት ውህብቶ ናብ ስመይ 
ከሰጋግሮ ምዃነይ እሕብር።  
 

ወ/ሮ ሮማ ብስራት ገብረኣብዝጊ

ምስጋና

ብዕረፍቲ ኣዚና እነፍቅሮ ኣቦና ጆርጆ 
ሓጎስ ዝተሰመዓና መሪር ሓዘን እናገለጽና፣ 
ሓሚሙ ዝበጻሕኩምና ከምኡ’ውን ክሳብ 
ላዕላይ ዕዛርና ብምኻድ ዘቃበርኩምና፡ ሕሰም 
ኣይትርከቡ እናበልና ነመስግን።

ሰምሃር ጆርጆን ኣሕዋተይን 
ምስ ምሉኣት ስድራቤት

 ምስጋና

ብዕረፍቲ ክቡር ሓውና ካሌብ ጎይትኦም 
ደሞዝ ዝተሰመዓና መሪር ሓዘን እናገለጽና፣ 
ኣብ ግዜ ሕማሙ ዝሓገዝኩሞ፡ ኣብ መካነ-
መቓብር ጸጸራት ዘቃበርኩምና፡ ኣብ ገዛና 
ብምምልላስን ካብ ውሽጥን ወጻእን ብቴሌፎንን 
ዘጸናናዕኩምና፡ የቐንየልና ሕሰም ኣትርከቡ 
እናበልና ሓዘንና ንዓጹ።

 ስድራ-ቤት ነፍ/ ጎይትኦም ደሞዝ



ሓዳስ   ኤርትራ 1 መስከረም 2024 - ገጽ 7መበል 34 ዓመት ቁ.1

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቸልሲ፡ ኣብ ውዱእ ሰዓታት መስርሕ ምስግጋር 

ዝሰደደቶምን ዘፈረመቶምን ተጻወትቲ
ኣብ’ዛ ጋንታ ቦታ ከምዘይብሉ ዝተሓበሮ 

- ራሒም ስተርሊን፡ ብልቓሕ ናብ ኣርሰናል 
ተጸምቢሩ።         

  ትማሊ ኣብ ሜዳ ኣርሰናል ተረኺቡ 
ብቐጥታ 1ብ1 ንዝተዛዘመት ጸወታ ኣንጻር 
ብራይቶን ዝተኸታተላ ስተርሊን፡ ኣቐዲሙ 
ስሙ ምስ ማን ዩናይትድ ተኣሳሲሩ ይለዓል 
ምንባሩ ይዝከር። ‘ዩናይትድ፡ ንሳንቾ ናብ 
ቸልሲ ሰዲዳ፡ ንስተርሊንግ ከተምጽኦ እያ’ 
ዝብል ነይሩ እቲ ወረ።
  ብዘይካ’ዚ፡ ኣብ መደብ ዓላሚ ቸልሲ 

ኢንዞ ማረስካ ከምዘየለ ዝተነግሮ - ትርቮህ 
ቻላባህ’ውን፡ ነዛ ወቕቲ ብልቓሕ ምስ 
ክሪስታል ፓላስ ንኽጻወት ተፈራሪሙ። 

ክሪስታላ ፓላስ፡ ንኣጥቀዓይ ኣርሰናል 
ኢዴ ንከቲያ’ውን፡ ብኣስታት 30 ሚልዮን 
ፓውንድ ኣፈሪማቶ እያ። ንኪቲያ፡ ናይ 

ሓሙሽተ ዓመታት ውዕል’ዩ ፈሪሙ ዘሎ።
  ቸልሲ፡ ናብ ኢፕስዊች ታውን ክሰጋገር 

እዩ ክበሃለሉ ንዝቐነየ ኣጥቃዓያ - ኣርማንዶ 
ብሮጃ፡ ብልቓሕ ናብ ኤቨርተን ሰዲዳቶ። 
ውዕል ናይዚ ወዲ 22 ዓመት ኣልቫኒያዊ፡ 
ቀዋሚ ናይ ምዃን ኣማራጺ’ውን ዘጠቓለለ 
እዩ - ኤቨርተን እንተደሊያቶን ቸልሲ 
እንተተሰማሚዓን።
  ብኣንጻሩ ቸልሲ፡ ኣብ ማን ዩናይትድ 

ቦታ ንዘይረኸበ ጃዶን ሳንቾ፡ ብልቓሕ 
ኣፈሪማቶ፣ እዚ ውዕል፡ ዝመጽእ ክረምቲ 
ብቐዋሚ ናብ ምግዛእ ግዴታ ዘጠቓለለ 
እዩ። ካብ 20 ክሳብ 25 ሚልዮን ፓውንድ 
ክትከፍለሉ ከምዝኾነት’ውን ይሕበር። 
  ሳንቾ፡ ቅድሚ ሰለስተ ዓመታት ካብ 

ቦሩሽያ ዶርትሙንድ ናብ ዩናይትድ ብ73 
ሚልዮን ፓውንድ ከምዝተሰጋገረ ይዝከር። 
ዝተገብረሉ ግምት ክምለስ ዘይከኣለ 
እዚ እንግሊዛዊ፡ ዝሓለፈ ወቕቲ ምስ 
ኣሰልጣኒኡ ኤሪክ ተን ሃግ ብምጉርፋጡ 
ከኣ፡ ካብ ቀዳመይቲ ጋንታ ተኣሊዩ ነይሩ። 
ኣብ ዝሓለፈ ወርሒ ጥሪ ምስ ቦሩሽያ 
ዶርትሙንድ ብልቓሕ ምጽዋቱ’ውን 
ይዝከር።

ኣርሰናል፡ ነጥቢ ኣጥፊኣ
ምውጻእ ራይስ ንኣርሰናል ግዳይ ገይሩዋ

ኣብ ቀዳሞት ክልተ ናይ ፕሪመር ሊግ 
ጸወታኣ ዝተዓወተት ኣርሰናል፡ ትማሊ(ቀዳም) 
ኣብ ሜዳኣ ብብራይቶን ከቢድ ብድሆ 
ገጢምዋ፡ ነጥቢ ተማቒላ ወጺኣ።
  ንቐዳማይ እብረ ዝዓብለለቶ ኣርሰናል፡ 

ኣብ መበል 38 ደቒቕ ብመገዲ ካይ ሃቨርትስ 
ሸቶ ብምቝጻር፡ ናይ 100 ሚእታዊት ጽቡቕ 
ጕዕዞኣ ትቕጽሎ መሲላ ነይራ። ንቐዳማይ 
መስመር ክመርሕ ምሉእ ዓቕሚ የብሉን 
ዝበሃል ሃቨርትስ፡ ካብ ልዳቱ ወጺኡ ክከላኸሎ 
ንዝፈተነ ሓላዊ ልዳት ባርት ቨርብሩገን 
ኵዕሶ ብልዕሊኡ ኣሕሊፉ እዩ፡ ጽብቕቲ ሸቶ 

ኣመዝጊቡ።
  ይዂን እምበር፡ ወሳኒ ኣከፋፋሊ ዳይላን 

ራስ ኣብ መበል 49 ደቒቕ ብምብራሩ፡ ጸወታ 
ካልእ መኣዝን ሒዙ። ራይስ፡ ንናጻ ቅላዕ 
ብራይቶን ኣደናጒኻ ተባሂሉ እዩ፡ ብኽልተ 
ብጫ ካርድ ተባሪሩ። ኣብ መበል 245 ናይ 
ፕሪመር ሊግ ጸወታኡ ከኣ፡ ንፋልማይ ግዜ 
ቀይሕ ካርድ ተመዚዝዎ። 
  ድሕሪ’ዛ ፍጻመ ጸቕጢ ክትገብር 

ዝጀመረት ብራይቶን፡ ኣብ መበል 58 ደቒቕ 
መመዓራረይት ሸቶ ኣመዝጊባ። ዝሓለፈ 
ሰሙን ኣብ ልዕሊ ማን ዩናይትድ ኣብ መበል 

95 ደቒቕ መዐወቲት ሸቶ ዘመዝገበ ጃኦ 
ፐድሮ፡ ሓላዊ ልዳት ዳቪድ ራያ ዝመለሳ 
ፈተነ’ዩ ናብ ሸቶ ቀይሩዋ። 
  ኣብ ዝተረፈ ደቓይቕ ግና፡ ክልቲአን 

ክለባት ክንዮ ዝፈጠራኦ ዕድላት ምብኻን፡ 
ሸቶ ኣየመዝገባን - ብፍላይ ጎደሎ ሓደ 
ተጻዋታይ ክትረብሓሉ ዝፈተነት ብራይቶን። 
1ብ1 ከኣ ተፈላልየን። ክልቲአን ተመሳሳሊ 
ሸውዓተ ነጥቢ ኣለወን።
  
ካብ ስታስቲክስካብ ስታስቲክስ
* ተኸታታሊ ናይ ሸሞንተ ግጥማት ዓወት 

ፕሪመር ሊግ (ናይ ዝሓለፈ ዓመት ናይ 
መወዳእታ ሽድሽተ ግጥማት ብምድማር) 
ኣርሰናል፡ ትማሊ ብብራይቶን ኣብቒዑ።
* ንሸቶ ሃቨርተስ ዝሃንደሳ ሳካ፡ ኣብ ሰለስተ 

ቀዳሞተ ግጥማት ፕሪመር ሊግ ሸቶ ዝኸሸነ 
ቀዳማይ ተጻዋታይ ኣርሰናል ኮይኑ - ድሕሪ 
ቴሪ ሄንሪ።

ዙር ሃይናን ተዛዚሙ
ሄኖክ፡ ካልኣይ . . .

ኤርትራዊ ተቐዳዳማይ ኣስታና ሄኖክ 
ምሉእብርሃን፡ ትማሊ ቀዳም ኣብ ዝተዛዘመ 
ዙር ሃይናን፡ ኣብ ብጫ ማልያ ካልኣይ 
ደረጃ ሒዙ ወዲኡ። 
  እዛ ዝነውሐትን መዛዘሚትን ዝኾነት 

ሓሙሸይቲ መድረኽ፡ 203.4 ኪሎ ሜተር 
እያ ሸፊና። ኣብዛ መድረኽ፡ ወዲ ጋንታኡ 
ንሄኖክ ሩስያዊ ኢቫን ስሚርኖቭ ብ4 ሰዓት፡ 
30 ደቒቕን 29 ካልኢትን እዩ ተዓዊቱ። 
ሄኖክ፡ ከምኡ’ውን ኣባል ትረንጋኑን 
መትከል እዮብ ብተመሳሳሊ ግዜ መበል 
49ን 59ን ኣትዮም። መርሃዊ ቅዱስ ግና፡ 
ውድድር ክዛዝም ኣይከኣለን።
  ብውህሉል ሓሙሽተአን መድረኻት፡ 

ተቐዳዳማይ ቡርጎስ - ኣሮን ጌት፡ ብ18 
ሰዓት፡ 33 ደቒቕን 57 ካልኢትን ዕዉት 
ብጫ ማልያ ኮይኑ። ሄኖክ፡ 30 ካልኢት 
ተፈንቲቱ ካልኣይ ደረጃ ክሕዝ እንከሎ፡ 
መትከል ከኣ፡ 5 ደቒቕን 23 ካልኢትን 
ድሒሩ መበል 40 ደረጃ ሒዙ።
  ኣሮን፡ ንቐጠልያ ማልያ’ውን ብ65 

ነጥቢ ተዓዊቱላ እዩ፣ ሄኖክ፡ ሻሙናይ 
ዝሰርዖ 29 ነጥቢ ኣኪቡ። ኮሎምቢያዊ 
ተቐዳዳማይ ቲም መደሊን - ዊልማር 
ፓረደዝ ድማ፡ ብ27 ነጥቢ ኣንበሳ ዓቐብ 
ተባሂሉ። ሄኖክ፡ ክልተ ናይ ዓቐብ ነጥቢ 

ኣኪቡ መበል 23 ወዲኡ። ብጋንታ ከኣ፡ 
ቡርጎስ እያ ተዓዊታ።
  እዚ ከምዚ’ሉ እንከሎ፡ ኦሎምፒካዊ 

ተቐዳዳማይ ኢንተርማርች ቢንያም 
ግርማይ፡ ትማሊ ኣብ ዙር ረነዊ መበል 23 
ኣትዩ። ነዛ 178.5 ኪሎሜተር ዝሸፈነት 
ራብዐይቲ መድረኽ፡ ተቐዳዳማይ ኣልፈሲን 
ያስፐር ፍሊፕሰን እዩ - ብ3 ሰዓት፡ 37 

ደቒቕን 08 ካልኢትን ንክሪስቶፈር 
ላፖርትን ኣኣርኑድ ደሊን ብቕጽበታዊ 
ውድድር ረቲዑ ተዓዊቱላ። ንቐጠልያ 
ማልያ ከኣ፡ ካብ ጆናታን ሚላን መንዚዑዋ 
ኣሎ። ብግዜ ኣባል ሎቶ ደስትኒ ኣለክ 
ሰጋርት ይመርሕ ኣሎ። እዚ ውድድር፡ 
ሎሚ 202.7 ኪሎሜተር ብእትሽፍን 
ሓሙሸይቲ መድረኽ ክዛዝም እዩ።

ኦሲመን፡ ካብ ቀዳመይቲ ጋንታ ናፖሊ ተሓኺኹ
ቪክቶር ኦሲመን፡ ካብ ቀዳመይቲ ጋንታ 

ናፖሊ ተኣሊዩ - ድሕሪ’ቲ ኣብ ውዱእ ሰዓታት 
ናብ ቸልሲ ናይ ምስግጋሩ መስርሕ ምፍሻሉ።
  እዚ ናይጀርያዊ ኣጥቃዓይ፡ መስኮት 

ምስግጋር ብዓርቢ ምሸት ቅድሚ ምዕጻዉ፡ 
ብሰፊሑ ስሙ ምስ ቸልሲ ተኣሳሲሩ ይለዓል 
ነይሩ። እንተኾነ፡ ዶንጊዩ ዝቐረበ ሕቶ ምፍራም 
ቸልሲ፡ ገደብ ግዜ ስለዘርኸቦ፡ እቲ መስርሕ 
ክቓናዕ ኣይኸኣለን - ብመሰረት ጋዜጣ ደይሊ 
መይል። 
  ብዘይካ’ዚ፡ ስዑዳዊት ክለብ ኣል-ኣህሊ 

ንኦሲመን ንምፍራም ሕቶ ኣቕሪባ ነይራ፣ 
ናፖሊ ከምዝተቐበለቶም’ውን ይሕበር። 
ኦሲመን ግና፡ ናብ ማእከላይ ምብራቕ ካብ 
ምኻድ ኣብ ኤውሮጳ ክጸንሕ ብምምራጹ፡ 
ነቲ መስርሕ ምስግጋሩ ቀጠልያ መብራህቲ 
ስለዘይወልዓሉ ክሰምር ኣይኸኣለን። ኣል-
ኣህሊ ከኣ፡ ኣብ መወዳእታ መዓልቲ መስኮት 

ምስግጋር፡ ንኣጥቃዓይ ብሬንትፎርድ ኢቫን 
ቶኒ ብኣስታት 40 ሚልዮን ፓውንድ 
ኣፈሪማቶ።
  ኦሲመን፡ ካብ ዝርዝር ቀዳመይቲ ጋንታ 

ናፖሊ’ውን ተኣሊዩ ኣሎ - ብሰንኪ ምስ ክለቡ 
ዝነበሮ ዝምድና ምብታኹ። ብዘይካ’ዚ፡ ቁጽሪ 
9 ማልያኡ ነቲ ኣቐዲሙ መተኻእታ ክኾና 
ዘፈረመቶ ሮመሉ ሉካኩ ሂባቶ ኣላ።
  በዚ ከኣ፡ ኦሲመን፡ ካብ ምስግጋር ምትራፉን 

ካብ ቀዳመይቲ ጋንታኡ ብምሕኻኹን፡ ኣብዚ 
እዋን ሓዲግ ተሪፎ ይርከብ። ኣብዚ እዋን 
ግና፡ ምናልባት ሓሳቡ ክኽልሶ ከምዝኽእል 
ይግመት። መስርሕ ምስግጋር ስዑዲ ዓረብ 
ክሳብ 7 መስከረም ክፉት ብምዃኑ፡ ክለባት 
እቲ ሊግ ተጻወትቲ ክገዛኣ ይኽእላ እየን። 
እንተኾነ፡ ኣል-ኣህሊ፡ ተገዳስነታ ዳግማይ ምስ 
እተበራብሮ፡ ወይ ካልእ ክለብ ምስ እትጥይቐሉ 
እዩ።

ቫራን፡ ካብ ኮሞ ተኣሊዩ

ሓዲሽ ተጻዋታይ ክለብ ኮሞ - ራፋኤል 
ቫራነ፡ ብሰንኪ ዘጋጠሞ መጕዳእቲ፡ ካብ 
ዝርዝር 25 ተጻወትቲ እዛ ጋንታ ምውጻኡ 
ተቓሊሑ።
ቫራን፡ ምስ ማን ዩናይትድ ዝነበሮ ውዕል 

ድሕሪ ምውጻኡ፡ ዝሓለፈ ወርሒ ሓምለ 
ብናጻ ናብ’ዛ ኢጣልያዊት ክለብ ተሰጋጊሩ። 
ተወሳኺት ሓንቲ ዓመት ናይ ምንዋሕ 
ኣማራጺ ዘለዎ ናይ ክልተ ዓመታት ውዕል 
ድማ ፈሪሙ።
ይዂን እምበር፡ ዝሓለፈ 11 ሓምለ፡ 

ቀዳመይቲ ጸወታኡ ኣንጻር ሳለርኒታና 
ኣብ ኮፓ ኢጣልያ እናኻየደ፡ መጕዳእቲ 
ኣጋጢምዎ ካብ ሜዳ ክወጻእ ተቐሲቡ። 
ብዝተገብረሉ መርመራ ንነዊሕ ግዜ ካብ 
ጸወታ ክርሕቕ ድማ ተሓቢሩ። በዚ ከኣ፡ ኮሞ፡ 
ነዚ ዝኾነት ናይ ሰሪ’ኣ ጸወታ ዘይካየደላ 
ፈረንሳዊ፡ ካብ ዝርዝር ተጻወትታ ኣውጺኣቶ 

ኣላ። ብዘይካ’ዚ፡ ምስዚ ወዲ 31 ዓመት 
ምኩር ተኸላኻሊ ዝኣተወቶ ውዕል ከተቛርጾ 
ሓሲባ ትርከብ - ብመሰረት ናይ ኢጣልያ 
ምንጪታት።

ዙማ፡ ናብ ስዕዲ ዓረብ ከይዱ
ተጻዋታይ ዌስት ሃም ኩርት ዙማ፡ 

ብልቓሕ ናብ ስዑዳዊት ክለብ ኣል-ኦሮባህ 
ተሰጋጊሩ።
  ዙማ፡ ዝሓለፈ ወርሒ ሓምለ 

ናብ ሻባብ ኣል-ኣህሊ ዝተባህለት ናይ 
ሕቡራት ኢማራት ዓረብ ጋንታ ክጽምበር 
ተሰማሚዑ ምንባሩ ይዝከር። ይኹን 
እምበር፡ ሕክምናዊ መርመራ ክሓልፍ 
ብዘይምኽኣሉ፡ እቲ መስርሕ ኣብ መዓልቦ 
ኣይበጽሐን።
  ትማሊ ግና፡ ምስ ስዑዳዊት ክለብ ኣል-

ኦራባህ ነዛ ዓመት ብልቓሕ ውዕል ፈሪሙ። 
ምስ ዌስት ሃም ናይ ሓንቲ ዓመት ውዕል 
ተሪፋቶ ብምህላዋ ከኣ፡ ዳግማይ ናብዛ 
ጋንታ ናብ ምምላስ ተኽእሎ ከምዘይብሉ 
ይግለጽ።  
  እዚ ከምዚ’ሉ እንከሎ፡ ናይ ክንፊ 

ኣጥቃዓይ ክለብ ጋላታሳራይ ዊልፍረድ 
ዛሃ፡ ብናይ ሓደ ዓመት ናብ ልቓሕ 
መስርሕ ምስ ፈረንሳዊት ክለብ ሊዮን 
ተጸምቢሩ። ዛሃ፡ ኣብ ፕሪመር ሊግ ምስ 
ማን ዩናይትድን ክሪስታል ፓላስን ምጽዋቱ 
ይዝከር።

መደብ ጸወታመደብ ጸወታ
ሎሚ ሎሚ 

ፕሪመር ሊግ ፕሪመር ሊግ 
ቸልሲ - ክሪስታል ፓላስ 3፡30 ድ.ቀቸልሲ - ክሪስታል ፓላስ 3፡30 ድ.ቀ
ኒውካስል - ቶተንሃም 3፡30 ድ.ቀኒውካስል - ቶተንሃም 3፡30 ድ.ቀ

ማን ዩናይትድ - ሊቨርፑል 6፡00 ድ.ቀማን ዩናይትድ - ሊቨርፑል 6፡00 ድ.ቀ
ላ’ሊጋላ’ሊጋ

ጂሮና - ሰቪያ 8፡00 ምሸትጂሮና - ሰቪያ 8፡00 ምሸት
ሪያል ማድሪድ - ሪያል በቲስ ሪያል ማድሪድ - ሪያል በቲስ 

10፡30 ምሸት10፡30 ምሸት
ሰሪ’ኣሰሪ’ኣ

ጁቬንቱስ - ሮማ 9፡45 ምሸትጁቬንቱስ - ሮማ 9፡45 ምሸት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ ጎደና ሰላም ቁ.ገዛ 47
ጎደና ሮራ መንሳዕ ቁ.ገዛ 19 ፊት ፋብሪካ ሚዛን ኢያሱ

ጎደና ሃገር ቁ20፡ ፊት መሲድ ገዛ ባንዳ ጥልያን
122350
07633110
119802

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት  ሰላም
ፋርማሲ  ሰለማዊ

ቤት መሸጣ መድሃኒት ራህዋ

01/09/24

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን
1 መስከረም 2024 - ገጽ 8መበል 34 ዓመት ቁ.1

abur Printing Services

ክሊማዊ ለውጢ፡ ወሰኽ ሰዓታትን ምቕናን ዘንጊ መሬትን የኸትል
ብሰንኪ ወሰኽ ዓለማዊ ዋዒ ዝሰዓቡ 

ምምካኽ በረድ፡ ምልዓል ጽፍሒ ማያት 
ውቅያኖስን ምጽንቃቕ ማይ ትሕቲ 
መሬትን ዝኣመሰሉ ባህርያውያን 
ለውጥታት፡ ምንዋሕ ሰዓታት መዓልቲ፡ 
ምቕናን መሬትን ምዝሕታል ዙረት 
መሬትን ከምዘኸተሉ ሓዲሽ መጽናዕቲ 
ሓቢሩ። 
እዚ መጽናዕቲ ብምትሕብባር መደበር 

ምርምር ጠፈር ኣመሪካ - ናሳ ዝተኻየደ 
ኮይኑ፡ ምዝንባዕ ዝርግሐ በረድን ማይን፡ 
ኣብ ዙረት መሬት ለውጢ ከምዘስዓበ 
እዩ ዘነጽር ዘሎ። ኣብ’ዚ መጽናዕቲ፡ 
ምውሳኽ ዓለማዊ ዋዒ ዘስዓቦ ምምካኽ 
ኣኻውሕ በረድን ምልዓል ጽፍሒ 
ባሕሪን ከምኡ’ውን ብምሒር ምግላል 
ዝሰዓበ ምጽንቃቕ ማይ ትሕቲ መሬትን፡ 
ንሰዓታት መዓልቲ ብንኡስ ካልኢታት 
ከንውሖ ከምዝጀመረ ተሓቢሩ። 
ብዘይካ’ዚ፡ ኣብ’ዚ ውሽጢ 120 

ዓመታት፡ ዘንጊ መሬት ብ10 ሜትሮ 
ከምዝቐነነ፡ ከም ሳዕቤኑ ከኣ ዙረት መሬት 
ከምዝዛሕተለ፡ ኣብ’ቲ ብሓገዝ ሳተላይት 
ዝተኻየደ መጽናዕቲ ክልለ ተኻኢሉ 
ኣሎ።
እቶም ተመራመርቲ ወሲኾም፡ ካብ 

2000 ዓ.ም ንደሓር፡ ንውሓት መዓልቲ 
ብ1.33 ሚኒ ካልኢት ከምዝነውሐ 
ሓቢሮም። ቀንዲ ምኽንያት ናይ’ዚ ከኣ፡ 
እቲ ኣብ ኣንታርክቲካን ግሪንላንድን 
ዘጋጠመ ልዑል ምምካኽ በረድ ምዃኑ 
ኣነጺሮም። እዚ ለውጢ ናይ ግዜ፡ ኣዝዩ 
ንኡስ ዓቐን ዋላ እንተኾነ፡ ነቶም ንጹር 
ግዜ ዝጠልቡ ቴክኖሎጂያዊ ምዕባለታትን 
ዝተራቐቐ መሐበሪ ኣንፈት (ጂ.ፒ.ኤስ)ን 
ግን፡ ከፊላዊ ለውጢ ምዃኑ ሓቢሮም። 
ብንጥፈታት ወዲ-ሰብ ዝሰዓበ፡ ምልዓል 

ዓለማዊ ዋዒ ዘኸተሎ ልዑል ምምካኽ 
በረድ፡ ክብደት ናይ’ቶም ካብ ጫፋት 

ዓለምና ናብ ማእከላይ ክፋል ዓለምና 
ዝርከቡ ውቅያኖሳት ንክዛዙ ኣገዲድዎ 
ከምዝርከብ ከኣ፡ ኣስዒቦም ገሊጾም። 
እዚ ምግዓዝ ክብደት ካብ ጫፋት 

ክፋል ዓለም ናብ ማእከላይ ክፋል ከኣ፡ 
ምዝሕታል ፍጥነት ዙረት መሬትን 
ምንዋሕ ሰዓታት መዓልትን ከምዘኸተለ 
እዮም ዘረድኡ። እንተኾነ፡ ዓለማዊ ዋዒ 
ካብ’ዚ ዘለዎ ምስ ዝጎድል ግን፡ እዞም 
ለውጥታት እዚኣቶም ናብ ንቡር 
ክምለሱ ተኽእሎ ከምዘሎ፡ ኣካየድቲ 
ናይ’ቲ መጽናዕቲ ኣብ መወዳእታ 
ኣመልኪቶም።

ተመራመርቲ፡ ንሓመድ ናይ ወርሒ ናብ ማይ ይልውጡ
ኣብ ቻይና ዝርከቡ ተመራመርቲ፡ ካብ 

ሓመድ ናይ ወርሒ፡ ማይ ከመንጭዉ 
ዘኽእሎም ሜላ ከምዘማዕበሉ ሓቢሮም። 
ኣብ ጽፍሒ ወርሒ፡ ዘይርአ ማይ ከምዘሎ 

እዩ ክሕበረና ጸኒሑ። ምህላው እዚ 
ዘይርአ ማይ ከኣ፡ ነቲ ኣብ ወርሒ ክካየድ 
ዝሕሰብ ጻንሖት ኮነ ምርምራት ዕንቅፋት 
ፈጢሩሉ ይርከብ። ተመራመርቲ እዚ 
ዓውዲ፡ ንጸገም ማይ ናብ ወርሒ ዝኸዱ 

ጠፈርተኛታት ንምፍታሕ፡ ዝተፈላለዩ 
ሜላታት ክጣበቡን ክጥቀሙን እዮም 
ዝርኣዩ ዘለዉ። እንተኾነ እዞም ሜላታት 
እዚኣቶም፡ ማይ ብብዝሒ ከፍርዩ 
ኣይከኣሉን ዘለዉ። እዞም ኣብ ቻይና 
ዝርከቡ ተመራመርቲ ከኣ፡ ሓመድ 
ወርሒ ተጠቒሞም ብዝሒ ማይ ከፍርዩ 
ዘኽእሎም ቀሊል ሜላ ከምዘማዕበሉ 
ይሕብሩ ኣለዉ። 

እቲ ምርምር ካብ ወርሒ ኣብ ዝመጸ 
ሓመድ እዩ ተኻይዱ። ንሳቶም ነቲ 
ሓመድ ኣብ 1200 ዲግሪ-ሰንትግረይድ 
ብምውዓይ፡ ነቲ ኣብ’ቲ ሓመድ ዝነበረ 
ሃይድሮጅን ናብ ማይ ክልውጥዎ 
ከምዝኸኣሉ’ዮም ዝገልጹ። እቲ 
ኣማዕቢሎምዎ ዘለዉ ሜላ፡ ካብ ዓሰርተ 
ኩንታል ሓመድ፡ 50 ሊትሮ ማይ 
ከመንጭዉ ከምዘኽእሎም ኣነጺሮም። 
እዚ ንዝስተን መስኖኣዊ ሕርሻን ክውዕል 
ከምዝኽእል ዝግለጽ ዘሎ ማይ፡ ናብ 
መሰረታውያን ባእታታት ኦክሲጂንን 
ሃይድሮጂንን ብምምቕቓል፡ ከም ጸዓትን 
ከም መስተንፈሲ ኣየርን ከገልግል 
ከምዝኽእል ድማ ወሲኾም ጠቒሶም። 
እዚ ኣብ ወርሒ ሓመድ ክሳብ 

ዝሃለወ ማይ ከምዘይሰኣን ዘገንዘበ 
ምዕባለ፡ ንንጥፈታት እቲ ኣብ መጻኢ 
ኣብ ወርሒ ክድኮን ዝሕሰብ ዘሎ ናይ 
ምርምር ማእከል ከቃልሎ ከምዝኽእል፡ 
እቶም ተመራመርቲ ይገልጹ።

ጻህያይ ባሕሪ ኣብ ምክልኻል ሕማም 
ፓርኪንሰን ኣድማዒ ውጽኢት ይርከቦ

ኤክሎኒያ ካቫ (Ecklonia cava) ዝበሃል 
ዓይነት ጻህያይ ባሕሪ፡ ኣብ ምድንጓይን 
ምውጋድን ሕማም ፓርኪንሰን 
ኣድማዕነት ክህልዎ ከምዝኽእል 
ተሓቢሩ። ኣካየድቲ እቲ መጽናዕቲ፡ 
ኣብ’ዚ ዓይነት ጻህያይ ባሕሪ ዝርከብ 
ባእታ ጸረ-ምረታ፡ ኣብ ምክልኻል 
እዚ ሕማም ኣበርክቶ ከምዘለዎ ገሊጾም 
ኣለዉ።
ሕማም ፓርኪንሰን፡ ጸገም ስርዓተ 

መትኒ ኮይኑ፡ ምንቅጥቃጥን ምድራቕን 
ኣካላት ከምኡ’ውን ጸገም ምንቅስቓስ 
ዘስዕብ’ዩ። እዚ ሕማም፡ ኣብ ምቁጽጻር 
ምንቅስቓስ ዝሕግዙ፡ ኣብ ሓንጎል ዝርከቡ 
መትንታት ክሞቱ ምስ ዝጅምሩ ዘጋጥም 
ጸገም ጥዕና ምዃኑ ከኣ ይንገር። 
ሕማም ፓርኪንሰን ንኣካላትን 

ሓንጎልን ዘጥቅዕ ሕማም ኮይኑ ሞት 
ግን ኣየስዕብን እዩ። እንተኾነ፡ ዝተፈላለዩ 
ጸገማት ብምስዓብ ንሞት ከምዘቃልዕ 
ይሕበር። እዚ ኣብ ዝተናውሐ ግዜ 
ዝምዕብል ሕማም፡ ክሳብ ሕጂ ፈውሲ 

ከምዘይተረኽበሉ ድማ ይግለጽ። 
ኣብ ምውጋድ እዚ ሕማም 

ኣመልኪቶም ኣቐዲሞም ኣብ ዝተኻየዱ 
መጽናዕትታት፡ ኣብ ዝተፈላለዩ ኣሕምልቲ፡ 
ጥረታት፡ ፍሩታታት፡ ስጋን ሻሂን ዝርከብ 
ባእታ ጸረ-ምረታ፡ ኣብ ምክልኻል ሕማም 
ፓርኪንሰን ኣድማዒ ኮይኑ ከምዝተረኽበ 
ይሕበር። ኣብ’ዚ ናይ ሕጂ መጽናዕቲ 
ከኣ፡ ጻህያይ ባሕሪ ኤክሎኒያ ካቫ፡ ብባእታ 
ጸረ-ምረታ ኣዝዩ ሃብታም ስለዝኾነ፡ ኣብ 
ምእላይ እቶም ዝተፈላለዩ ሕማማት 
ከስዕቡ ዝኽእሉ፡ ብባህርያዊ መስርሕ ኮነ 
ብብከላ ኣየር ወይ ከኣ ጨረርታ ብርሃን 
ኣብ ኣካላትና ዝፈርዩ ተጓዳእቲ ባእታታት፡ 
ሓጋዚ ከምዝኾነ ተገሊጹ ኣሎ። 
ጻህያይ ባሕሪ ኤክሎኒያ ካቫ፡ ኣቐዲሙ 

ንመግቢ ክውዕል ጸኒሑ እዩ። እዚ ኣብ 
ኣናጹ ተፈቲኑ ኣተባባዒ ውጽኢት ሂቡ 
ዘሎ ፈተነ ከኣ፡ ኣብ ዝሓጸረ እዋን ኣብ 
ሰባት ክካየድ መደብ ከምዘሎ ኣካየድቲ 
እቲ መጽናዕቲ ሓቢሮም ኣለዉ።

ኣብ ግዜ ለይቲ ናብ ልዑል ዓቐን ብርሃን ምቅላዕ፡ ሕማም ሽኮር የዛይድ
ኣብ ዩኒቨርሲቲ ፍሊንደርስ ዝመደበሮም 

ተመራመርቲ፡ ኣብ ግዜ ለይቲ ናብ ልዑል 
ዓቐን ብርሃን ምቅላዕ፡ ተኽእሎ ሕማም 
ካልኣይ ዓይነት ሽኮር ከምዘልዕል፡ ካብ’ቲ 

ኣስተንትኖ ኣብ ምጉዳል ወጥሪ ኣእምሮ ሓጋዚ ኰይኑ ተረኺቡ
ኣብ ዩኒቨርሲቲ ባዝ ኣብ ዝተኻየደ 

መጽናዕቲ፡ ዕለታዊ ን10 ደቓይቕ 
ኣስተንትኖ ምክያድ፡ ኣብ ምምሕያሽ 
ሓፈሻዊ ጥዕና፡ ምብርታዕ ጥዕና ኣእምሮን 
ምህላው ጥዑይ ቅዲ መነባብሮን ሓጋዚ 
ምዃኑ ተሓቢሩ።
እዚ መጽናዕቲ ካብ 91 ሃገራት ዝተዋጽኡ፡ 

ናይ ምስትንታን ልምዲ ንዘይነበሮም ልዕሊ 
ሓደ ሽሕ ሰባት’ዩ ኣሳቲፉ። እቲ ናይ 
ኣስተንትኖ መደብ፡ ኣካላት ዘዛኒ ምውስዋስ 
ኣካላት፡ ህድእ ኢልካ ዝግበር ዓሚቚ 
ኣተናፍሳ፡ ነብሰ ትንተናን ካልእ ንሓንጎል 
ዘዛኒ ንጥፈታትን ዘጠቓለለ እዩ ነይሩ። 
ድሕሪ ሓደ ወርሒ ድማ፡ እቶም 

መዓልታዊ ን10 ደቓይቕ ኣስተንትኖ 
ዘካይዱ ዝነበሩ ሰባት፡ ዓቐን ወጥሪ 
ኣእምሮኦም ብ19 ሚእታዊት ክጎድል፡ 
ሓፈሻዊ ጥዕናኦም ክመሓየሽ፡ ኣብ 

ጥዕናኦም ዘለዎም ኣረኣእያ እወታዊ 
ክኸውን፡ ከምኡ’ውን ጽቡቕ ድቃስ 
ክድቅሱ ከምዝኸኣሉ፡ እቶም ተመራመርቲ 
ኣነጺሮም። 
ተሳተፍቲ ብወገኖም፡ ድሕሪ እቲ 

ንሓደ ወርሒ ዘካየድዎ ናይ ኣስተንትኖ 
ልምምድ፡ ዝነበሮም ቅዲ መነባብሮ ክልወጥ 
ስለዝኸኣለ፡ ንቑሕ ኩነተ ኣእምሮ ክህልዎም፡ 
ነብሶም ክቆጻጸሩ፡ ኣመስገንቲ ክዀኑ፡ 
ኣረኣእያኦም ከስፍሑ፡ ጎዳኢ ልምድታት 
ናይ ምውጋድ ልምዲ ከሕድሩ፡ 
ዓቕሊ ክውስኹን ዝያዳ ሓጐስክስምዖምን 
ከምዝኸኣለ ሓቢሮም። ከም ውጽኢቱ 
ከኣ፡ ጥዕና ኣእምሮኦምን ኣካላቶምን 
ከምዝተመሓየሸ ገሊጾም። 
ብተወሳኺ፡ ኣስተንትኖ ቀጻልነት ዘለዎ 

ጥዑይ ባህሪ ኣብ ምጥራይ ሓጋዚ ኮይኑ 
ከምዝረኸብዎ፡ እቶም ተሳተፍቲ ኣብ 
መወዳእታ ሓቢሮም።

ዘካየድዎ መጽናዕቲ ምርኩስ ገይሮም 
ሓቢሮም ኣለዉ። 
ንሳቶም፡ ኣብ ግዜ ለይቲ ንብዝሒ 

ብርሃን ምቅላዕ፡ ንሰዓታት ንጥፈታት 
ውሽጣዊ ኣካላት ብምዝንባዕ፡ 
ንመስርሕ ምፍራይ ኢንሱሊን 
ኣካላት ብኣሉታ ከምዝጸልዎ፡ 
ከም ሳዕቤኑ ድማ ሕማም 
ካልኣይ ዓይነት ሽኮር ከምዘስዕብ 
ኣረዲኦም። 
ሕማም ካልኣይ ዓይነት ሽኮር፡ 

ኣብ ዝተናውሐ ዓመታት 
ዝምዕብል ሕዱር ጸገም ጥዕና 
ኮይኑ፡ ጥዕና ብዘይህብ ቅዲ 
መነባብሮ ከምዝስዕብ’ዩ ኣብ 

ዝተፈላለዩ እዋናት ክግለጽ ጸኒሑ። 
እዚ ንትሽዓተ ዓመታት ዝተኻየደ 

መጽናዕቲ፡ 85 ሽሕ ሰባት ዘሳተፈ እዩ 
ነይሩ። ዓይነት ቅዲ መነባብሮ፡ ሰዓታት 
ድቃስ፡ ጥዕና ኣእምሮን ዓይነት ስራሕን 
ኣብ ግምት ኣእትዩ ድማ ተኻይዱ። ካብ 
ፍርቂ ለይቲ ክሳብ ሰዓት ሽዱሽተ ወጋሕታ 
ኣብ ዘሎ ሰዓታት ንብርሃን ምቅላዕ ከኣ፡ 
ንተኽእሎ ምምዕባል እዚ ሕማም 
ከምዘልዕሎ ክንጸር ተኻኢሉ። 
ኣብ ግዜ ለይቲ፡ ብዙሕ ብርሃን 

ዘይምርካብ፡ ሓደ ካብ’ቶም ኣብ ምድንጓይን 
ምውጋድን ሕማም ሽኮር ኣድማዕቲ ዝኾኑ 
ሜላታት ምዃኑ፡ እቶም ተመራመርቲ 
ይሕብሩ።

